
Útdráttur 

Heildstæður stuðningur við jákvæða hegðun (school-wide positive behavior support) er 

hegðunarstjórnunarkerfi sem byggir á fyrirbyggjandi aðgerðum sem auka æskilega 

hegðun frekar en að bregðast við óæskilegri hegðun eins og algengast er. Mælingar með 

beinu áhorfi fóru fram á leikskóla á höfuðborgarsvæðinu þar sem fylgst var með hegðun 

og samskiptum 70 leikskólabarna og 16 starfsmanna í samverustund, hádegismat, 

fataklefa, nónhressingu og í frjálsum leik. Niðurstöður sýndu að aðferðir PBS eru ekki 

nægilega notaðar innan leikskólans. Skýr fyrirmæli og jákvæður stuðningur við æskilega 

hegðun mældust sjaldan. Starfsmenn virðast bregðast rétt við óæskilegri hegðun með því 

að hunsa hana en nýta þó ekki tækifæri til að leiðrétta hegðun (RED). Spurning er hvort 

þörf sé á frekari handleiðslu sérfræðings eða annarskonar mælingaraðferðum. Þessar 

mælingar eru partur af stærri rannsókn sem er enn í gangi. 

Heildstæður stuðningur við jákvæða hegðun á leikskólum: 
Rannsókn á áhrif innleiðingar vorið 2014 

Fyrstu skref flestra íslenskra barna í skólakerfinu eru í leikskólum. Árið 2012 

sóttu 19.615 börn leikskóla á Íslandi og fer þeim fjölgandi eftir árum (Hagstofa Íslands, 

2013). Þar sem skólavistunartími leikskólabarna getur verið allt að níu og hálfur 

klukkutími á dag, fimm daga vikunnar má gera ráð fyrir því að leikskólinn sé 

áhrifamikið umhverfi fyrir flest börn á Íslandi. Í aðalnámskrá leikskóla frá árinu 2011 

kemur fram að leikskólar eiga að fylgjast með og efla alhliða þroska allra barna. Þeim 

ber að sinna forvarnarstarfi og þannig stuðla að velferð barna og velgengni í námi. 

Starfsfólk ber einnig ábyrgð á því að móta umhverfið eftir þörfum og þroska hvers barns 

sem og veita því jákvætt og hvetjandi uppeldisumhverfi (Mennta- og 

menningarmálaráðuneyti, 2012). Það sem oft stendur í vegi fyrir hvetjandi 

uppeldisumhverfi eru hegðunarvandamál barna og hvernig kennarar bregðast við þeim. 

Þegar reglur eru brotnar, fyrirmælum ekki fylgt eða barn ræðst á annað barn þá eru 

refsingar og skammir þau úrræði sem oftast er gripið til. Rannsóknir hafa þó sýnt að 

refsingar skila ekki þeim árangri sem búist er við til lengri tíma heldur ýta frekar undir 

aukna vandamálahegðun svo sem ýgi og skemmdarverk. Rannsóknir sýna að betra er að 

styrkja æskilega hegðun til að minnka hegðunarvandamál (Sulzer-Azaroff og Mayer, 

1991), en kennsla á beitingu hegðunarstjórnunar, til að stjórna og koma í veg fyrir 

hegðunarvanda barna, hefur því miður ekki verið stór partur af námi kennara. 

 

Algengustu hegðunarvandamál barna 

Að undanförnu hefur orðið vakning þegar kemur að hegðunarvanda hjá ungum 

börnum (Squires og Bricker, 2007). Óæskileg hegðun þarf ekki endilega að teljast sem 

hegðunarvandi, heldur getur sú hegðun verið eðlileg þróun í mótun félagsþroska hjá 

ungum börnum. Dæmi um slíka hegðun er að bíta, klóra og lemja frá sér undir 

kringumstæðum þar sem barninu er ógnað á einhvern hátt (Campell, Spieker, Burchinal, 

Poe og NICHD, 2006). Það telst ekki gott fyrir félagsþroska barna ef barn er undirgefið, 

hlýðir öllum fyrirmælum og mótmælir ekki (Sugai o.fl., 2000). Gert er ráð fyrir því að 

óæskileg hegðun minnki samhliða auknum aldri og þroska, þegar tjáning, félagsfærni, 

tilfinningastjórn og skilningur barna á umhverfinu eykst (Campell, 1995).  

Börn með hegðunarraskanir eru í minnihluta í skólum en samt eru helmingur 

inngripa sem starfsfólk beitir beint að þeim. Þar með fær sá minnihluta hópur meiri 

athygli og tíma kennara heldur en önnur börn sem eru í meirihluta (Sugai o.fl., 2000). 

Algengustu hegðunaraskanir sem börn eru greind með eru athyglisbrestur og 

ofvirkni (Attention deficit hyperactivity disorder, ADHD), með algengi um 8,7% og 

mótþróaþrjóskuröskun (Oppositional defiant disorder, ODD), með algengi 12,6% 

(Merikangas, o.fl., 2010) en tölur um algengi hafa verið á reiki um árabil . 

 Einstaklingar með athyglisbrest og ofvirkni hafa truflun á athygli, mikla 

líkamlega virkni og eru oft hvatvísir. Það sem einkennir barn með athyglisbrest er að það 

á í erfiðleikum með að fylgja fyrirmælum og virðist ekki hlusta þegar við það er talað. 

Það á í erfiðleikum með að halda einbeitingu við verkefni og ljúka því sem byrjað er á. 

Barninu reynist erfitt að skipuleggja verkefni og á það til að forðast þau verkefni sem 

krefjast mikillar einbeitingar. Einnig verður barnið auðveldlega fyrir utanaðkomandi 

truflun. Athyglisbrestur getur verið með eða án ofvirkni. Einkenni barns með ofvirkni er 

að það er stöðugt á iði. Barnið á erfitt með að sitja kyrrt og hafa hljótt, það hleypur um 

og klifrar mikið. Hvatvísi einkennist af því að barn á erfitt með að bíða, grípur fram í 

samtöl og ryðst inn í leiki. Barnið talar oft mikið þrátt fyrir að aðstæður bjóði ekki uppá 

það (APA, 2000). Um 3-5% grunnskólabarna eru með ADHD og er það þrisvar sinnum 

algengara hjá drengjum heldur en stúlkum. Börn með ADHD geta oftar en ekki átt erfitt 

með að stunda skóla og einnig eru félagsleg vandamál við jafnaldra algeng. Um 80% 

barna með ADHD eru einnig greind með annarsskonar röskun (Mash og Wolfe, 2009). 

Einkenni mótþróaþrjóskuröskunar eru meðal annars þau að börn missa stjórn á 

skapi sínu, rífast við fullorðna, neita að gera það sem þau eru beðin um, kenna öðrum 

um eigin mistök og eru hefnigjörn. (Mash og Wolfe, 2009). Um 10% barna eru með 

mótþróaþrjóskuröskun, en munur milli kynja er lítilsháttar. Nokkuð er um samslátt við 

aðrar raskanir eins og ADHD, lyndisraskanir, kvíðaraskanir og aðrar hegðunarraskanir 

(Mash og Wolfe, 2009). 

Furniss, Beyer og Guggenmos (2006) komust að því að einkenni hegðunar- og 

tilfinningaraskana hjá elstu börnum í leikskóla voru þau sömu og hjá börnum í 

grunnskóla. Sem gefur til kynna að hegðunarvandi kemur fram snemma. Langtíma áhrif 

vandamálahegðunar eru meðal annars námsörðuleikar, félagsleg höfnun, misnotkun lyfja 

og glæpahegðun á fullorðinsárum (Patterson, Reid, og Dishion, 1992). Mikilvægt er því 

að veita hegðunarröskunum leikskólabarna athygli svo að hægt sé að koma fram með 

viðeigandi úrræði nógu snemma.  

Heildstæður stuðningur við jákvæða hegðun (School wide positive behavior 

support, SWPBS) 

Heildstæður stuðningur við jákvæða hegðun (SWPBS) er 

hegðunarstjórnunarkerfi sem hægt er að nota til að draga úr óæskilegri hegðun á 

leikskólum. Hér eftir mun það kallast PBS til einföldunnar. Ein af grunnhugmyndum 

PBS er að aðal áhersla inngrips, er breyting á umhverfinu í kringum barnið frekar en 

breyting á barninu sjálfu. Samkvæmt PBS á frekar að byggja lausn á hegðunarvanda 

með því að einblína á félagslegt samhengi þar sem vandamálahegðun á sér stað frekar en 

að einblína á einstaklingana sem sýna hana (Carr o.fl., 2002). Hugmyndin með PBS er 

því að byggja betra umhverfi í stað þess að finna staka blóraböggla. Með betra umhverfi 

fyrir nemendur er hægt að koma í veg fyrir slæma hegðun í stað þess að bregðast við 

henni þegar hún á sér stað. PBS nálgunin byggir á þeirri hugmynd að besti tíminn til að 

grípa inn í vandamálahegðun, er þegar hegðunin á sér ekki stað. Fyrirbyggjandi eðli PBS 

er því andstæða við hefðbundnar nálganir sem leggja áherslu á notkun refsiaðgerða 

(aversive procedures) eftir að óæskileg hegðun hefur átt sér stað (Carr o.fl., 2002). 

Stuðningur við jákvæða hegðun á rætur sínar að rekja til hagnýtrar 

atferlisgreiningar (applied behavior analysis), ásamt jafnréttishreyfingu fatlaðra (the 

normalization/inclusion movement) og hugmyndarinnar um einstaklingsmiðuð úrræði 

(person-centered values). Í hagnýta atferlisgreiningu sækir PBS aðferðir við 

hegðunarstjórnun, ýmis matstæki og inngripsúrræði. Einnig notar PBS greiningarkerfi 

hagnýtrar atferlisgreiningar sem byggir á þriggja liða styrkingaskilmála, það er 

greinireiti, hegðun og afleiðing, til þess að skoða hegðunarvanda og félagslega 

umhverfið þar sem hegðunin á sér stað. Jafnréttishreyfing fatlaðra gerir kröfu um að 

fatlaðir fái sömu tækifæri og aðrir án aðgreiningar og PBS tileinkar sér það sjónarmið. 

Það sem PBS sækir í hugmyndina um einstaklingsmiðuð úrræði, eru mannúðleg gildi. 

Vísindin geta sagt okkur hvernig við getum breytt hegðun, en ekki hvaða hegðun skal 

breyta, þar koma mannúðlegu gildin til sögu (Carr o.fl., 2002).  

PBS er hagnýtt kerfi sem notar ákveðnar kennsluaðferðir, runnar undan rifjum 

atferlisgreiningar, til þess að auka lífsgæði fólks á sama tíma og það dregur úr 

hegðunarvandamálum. Jákvæð hegðun er sú hegðun sem hefur í för með sér auknar líkur 

á árangri og ánægju, t.d. í samskiptum. Aðalmarkmið PBS er að hjálpa einstaklingum að 

breyta um lífsstíl svo þeir og allir sem koma að lífi þeirra njóti góðs af. Annað mikilvægt 

markmið PBS er að gera vandamálahegðun óviðeigandi og árangurslausa með því að 

hjálpa hverju barni að ná markmiðum sínum með félagslega viðurkenndri hegðun. 

Þannig má minnka eða koma alveg í veg fyrir hegðunarvandamál (Carr o.fl., 2002). PBS 

er ekki nýtt inngrip eða ný kenning um mótun hegðunar, heldur er það 

hegðunarstjórnunarkerfi sem notar aðferðir sem sýnt hefur verið fram á með 

raunprófunum að virki. Aðferðirnar stuðla að árangursríku umhverfi fyrir nemendur 

þannig að líklegra sé að æskileg hegðun komi fram og að henni sé viðhaldið (Sugai, 

Sprague, Horner, og Walker, 2000). 

 

PBS í leikskólum 

Þegar PBS er notað við forvarnir gegn vandamálahegðun í leikskólum þá er 

nauðsynlegt að kennarar fái ráðleggingar frá sérfræðingi um notkun og innleiðingu á 

PBS. Miðað er að því að auka umhverfisskipulag og nota kennsluaðferðir sem tengjast 

eflingu á félagsvirkni og betri andlegri líðan barna. Forvörnum er skipt í þrjú stig. Þessi 

þrjú stig forvarna spanna alla þá vandamálahegðun sem komið getur fram hjá 

leikskólabörnum. Ekki þarf því að beita öllum þremur forvarnastigum á alla nemendur. 

Fyrsta stigið er almennt fyrirbyggjandi yfir nemendur í heild sinni og virkar fyrir um 80-

90% nemenda. Annað stigið er fyrir 5-10% nemenda sem teljast vera í áhættu á að sýna 

aðlögunarvanda. Þriðja stigið er svo fyrir einstaka nemendur með alvarlegan vanda sem 

þurfa mikinn stuðning innan heimilisins, í skólanum og ef til vill víðar. Þriðja 

forvarnastigið er yfirleitt viðeigandi fyrir minna en 4-5% af heildarfjölda barna (Sugai 

og Horner, 2002). Á fyrsta stigi forvarna er séð til þess að öll börn fái öruggt og 

fyrirsjáanlegt umhverfi þar sem miðað er að því að byggja upp jákvæð samskipti milli 

barna og einnig milli barna og fullorðinna. Þetta felur í sér uppsetningu á kennslustofu, 

dagsskipulag og samskipti milli barna, fjölskyldu þeirra og kennara. Væntingar til 

hegðunar eru gerðar mjög skýrar á munnlegan hátt fyrir börnin. Væntingar eru einnig 

settar upp á myndrænt form með veggspjaldi sem bæði börn og kennarar geta notfært sér 

til að vísa í þær reglur sem gilda í hverjum aðstæðum. 

Samkvæmt fyrsta stigi á skýr kennsla á væntingum að eiga sér stað daglega 

ásamt því að börn fái viðeigandi viðbrögð þegar þeim er framfylgt, það er 

viðurkenningu, þakklæti eða hrós fyrir góða frammistöðu. Á öðru stigi forvarna er 

inngripi beitt fyrir þann hóp barna sem sýna skort á félagsfærni eða eru með 

vandamálahegðun. Á þessu stigi er hægt að beita hópúrræði til dæmis með fræðslu eða 

punktakerfi. Aðeins á þriðja stigi forvarna er persónumiðuðum inngripum beitt fyrir börn 

sem svara ekki öðrum stigum forvarna og halda áfram að sýna alvarlega 

vandamálahegðun (Benedict, Horner og Squires, 2007). Hafa ber í huga að ekki er hægt 

að taka fyrir aðeins eitt stig forvarna í skóla. Rannsókn Scott og Martinek frá árinu 2006 

benti til þess að það þurfi að minnsta kosti 80% innleiðingu af öllum forvarnarstigum 

PBS til að ná fram breytingum og til að þær breytingar viðhaldist. 

Fjölmargir skólar á Íslandi hafa innleitt heildstæðan stuðning við jákvæða 

hegðun í skólastarfi sínu, þar með talið í nokkrum leikskólum. Þessi rannsókn er hluti af 

langtímarannsókn á árangri PBS í tveimur leikskólum, sem hófst vorið 2013. Fyrstu 

inngripsmælingar, eftir að innleiðing PBS hófst í leikskólanum, fóru fram 3.-14. febrúar 

2014, en grunnskeiðsmælingar á leikskólanum fóru fram vorið og haustið 2013.  

Aðferð 

 

Þátttakendur 

Þátttakendur voru alls 70 leikskólabörn og 16 starfsmenn í leikskóla á 

höfuðborgarsvæðinu, sem er að innleiða PBS. Börnum var skipt á milli þriggja deilda 

eftir aldri. Á yngstu deildinni voru 20 börn. Aldur þeirra hafði spönnina 1,5-2,5 ára. Á 

miðdeildinni voru 26 börn með aldurspönnina 2-4 ára og á þeirri elstu voru 24 börn með 

aldurspönn frá 4-6 ára. Á öllum deildum voru fjórir fastskipaðir starfsmenn en einnig 

voru tveir auka starfsmenn sem fóru á milli deilda eftir þörfum, ásamt tveim öðrum 

hlutastarfsmönnum.  

 

Rannsóknaraðstæður 

Beinar áhorfsmælingar fóru fram á skólatíma inni á deildum á mismunandi 

tímum og í mismunandi aðstæðum. Þær voru í samverustund, í fataklefa, í hádegismat, 

meðan á frjálsum leik stóð, og þegar börnin fengu nónhressingu. Samverustundir voru á 

mánudags til fimmtudags morgnum hjá yngstu deild og miðdeild. Í samverustundunum 

var barnahópnum á hvorri deild skipt eftir aldri milli tveggja herbergja en yngri börnin 

voru í einu herbergi og eldri voru í öðru. Einn starfsmaður fylgdi hverjum hóp og stýrði 

samverustundinni, nema hjá yngri hóp á yngstu deild þar sem voru tveir starfsmenn. Í 

samverustund var ýmist sungið, lesið, hlustað á sögu eða spjallað. Samverustund var 

ekki hjá elstu deildinni. Gerð var mæling í fataklefa hjá öllum deildum en hún fór fram 

þegar starfsmenn tóku á móti börnum eftir útiveru. Hádegismatur og nónhressing fóru 

fram inni á deildum. Innan deilda var börnum skipt milli tveggja herbergja þar sem í 

hvoru herbergi voru tveir starfsmenn. Börnin áttu sitt sæti og voru því alltaf á sama stað. 

Frjáls leikur var stöðvaskiptur þar sem börnin gátu valið milli mismunandi athafna, til 

dæmis að teikna, kubba eða vera í hlutverkaleik. Á yngri deildum fengu börn mikið 

frelsi til að færa sig milli stöðva en á þeirri elstu þurfti leyfi starfsmanns til að skipta. 

 

Mælitæki 

Rannsóknin fór fram með beinu áhorfi þar sem skráð var vænting, hegðun barns 

og afleiðing hegðunar barnsins. Farið var eftir fyrirfram gefnum skilgreiningum 

(Viðauki 1) og aðferðum við mælingar (Viðauki 2) sem mælingarmenn lærðu utan að. 

Mælingarnar sem sýndar eru hér fóru ekki fram fyrr en að minnsta kosti 90% 

áreiðanleiki var milli matsmanna í hverri fylgibreytu. Mælingamenn notuðu bilskráningu 

(partial interval recording) þar sem hvert áhorfsbil var í 10 sekúndur. Mælingamaður 

fylgdist þá með hegðun og samskiptum milli tveggja valdra barna og starfsmanna í einu, 

innan ákveðins rýmis. Fimm sekúnda skráningarbil tók þá við þar sem mælingamaður 

skráði niður hegðunina sem hann hafði séð eiga sér stað á áhorfsbilinu á undan. Notast 

var við hljóðskrá í iPod spilara sem aðgreindi hvert áhorfs- og skráningarbil. Þetta var 

endurtekið fjórum sinnum fyrir hvert par af börnum áður en byrjað var að fylgjast með 

næsta pari. Mælingamaður hlustaði á hljóðskránna í heyrnartólum sem tengd voru við 

iPod spilarann en þegar áreiðanleikamælingar fóru fram voru tvö sett af heyrnartólum 

tengd við sama iPod spilarann til þess að skráningarmenn væru að skrá og horfa á sama 

tíma. Skráningarblöð voru annaðhvort með 40 eða 60 áhorfsbil eftir fjölda barna á deild 

(Viðauki 3). 

 

Rannsóknarsnið 

Þessi rannsókn er partur af stærri rannsókn með margliða grunnskeiðssniði yfir 

skóla til að meta áhrif innleiðingar á PBS á hegðun barna og kennara. Frumbreytan í 

rannsókninni var innleiðing PBS í leikskóla og fylgibreyturnar voru fyrirmæli 

starfsmanna, hegðun barnanna og viðbrögð starfsmanna við hegðun barnanna, ásamt 

öðrum atriðum sem varða framkvæmd PBS, eins og sýnileiki væntinga. Starfsfólk var 

aðeins upplýst um að verið væri að fylgjast með hegðun og samskiptum leikskólabarna 

en ekki að það væri einnig verið að fylgjast með samskiptum þeirra við börnin. 

Fyrirmæli sem voru mæld skiptust í skýr og óskýr fyrirmæli. Hegðun barnanna skiptist í 

æskilega og óæskilega hegðun og viðbrögð starfsmanna við hegðun barnanna, sem eru 

hluti af umhverfi barnanna, skiptust í hrós, lýsandi hrós, neikvæða athygli, hunsun og 

leiðrétting á hegðun (RED). Leiðrétting á hegðun gat eingöngu átt sér stað í samhengi 

við óæskilega hegðun barns því þá er verið að leiðbeina barni um hver æskileg hegðun 

er. 

 

Framkvæmd 

Vorið 2013 fengu starfsmenn bréf þar sem þeim var kynnt rannsóknin (Viðauki 

4). Allir foreldrar fengu sent bréf um rannsóknina, bæði á íslensku og ensku (Viðauki 5a 

og 5b). Með bréfinu fengu þau tækifæri til þess skrá barn sitt úr rannsókninni, en enginn 

nýtti sér þann rétt. Beinar áhorfsmælingar sem hér er sagt frá fóru fram á tímabilinu 3. 

febrúar til 14. febrúar 2014 og voru þær gerðar á inngripsskeiði. Áður en mælingar 

hófust var einnar viku þjálfunartímabil og var það mastersnemi í sálfræði sem þjálfaði 

mælingarmenn í beitingu áhorfskerfisins. Mælingar hófust ekki fyrr en áreiðanleiki allra 

mælinga í öllum fylgibreytum var yfir 90%. Hver mælingarmaður fékk úthlutaða eina 

deild þar sem hann mældi allt tímabilið og einn mælingarmaður fór á milli deilda og 

gerði áreiðanleikamælingar. 

Mælingarmenn mættu daglega á leikskólann á þessu tímabili, fyrir hádegi fyrri 

vikuna og eftir hádegi seinni vikuna. Þeir mættu að minnsta kosti 15 mínútum áður en 

mæling fór fram og var sá tími var notaður til þess að spyrja starfsfólk um fjölda barna 

sem mætt voru á deildina og hvort deildin væri fullmönnuð. Upplýsingar á 

skráningarblaðinu voru fylltar út, nafn mælingamanns, hvort um áreiðanleikamælingu 

var að ræða, nafn leikskóla og deildar og í hvaða aðstæðum mælingin fór fram. Tími og 

dagsetning voru einnig skráð auk aldurs og fjölda barna og starfsmanna á deild þegar 

mæling fór fram. Mælingarmenn fóru inn í aðstæðurnar fimm mínútum áður en mæling 

átti að hefjast og reyndu að láta sem minnst á sér bera. Mikilvægt var að hafa ekki 

samskipti við börn né starfsmenn meðan á mælingum stóð. 

Svæðið þar sem átti að mæla var afmarkað, alltaf á sama hátt, og ákveðið var 

hvaða par barna ætti að byrja mælingar á. Þegar mælingar hófust var eitt par af börnum 

mælt í einu og þeir starfsmenn sem voru innan þriggja metra frá barninu. Hvert par var 

mælt í eina mínútu, sem skiptist í fjögur tíu sekúndna bil með fimm sekúndna 

skráningarbilum á milli. Þegar sú eina mínúta var búin var fylgst með næsta pari þar til 

allur barnahópurinn hafði verið mældur í aðstæðunum. Ef barn var stakt var það mælt 

eitt og sér. Stundum var nauðsynlegt fyrir mælingamenn að færa sig úr stað, á milli 

svæða, til að geta fylgst með börnum í leik. Við mælingar á áreiðanleika notuðu 

mælingamaður og áreiðanleikamælingamaður sama iPod spilarann og millistykki þannig 

að hægt væri að tengja tvö heyrnatól í sama spilara. Þá var allt hið sama fyllt út á 

skráningarblaðinu nema nafn áreiðanleikamælingamanns var skrifað á viðeigandi stað. 

Mælingamaður og áreiðanleikamælingamaður þurftu, þegar komið var inn í 

aðstæðurnar, að ákveða saman á hvaða pari barna skildi byrja. Mikilvægt var að þeir 

stæðu með nægjanlegt bil sín á milli, svo þeir sæju ekki á mælingarblað hvors annars. 

Samt þurfti að passa að mælingarmenn hefðu svipað sjónarhorn á aðstæður.  

Eftir að búið var að mæla öll börnin var skráð hvort reglur voru sýnilegar í 

hverjum aðstæðum og hvort starfsmenn höfðu minnt á reglurnar. Einnig var skráð hvort 

starfsmaður útskýrði af hverju reglurnar voru mikilvægar ásamt því að skráð var hvað 

hafði farið fram í samverustund og frjálsu vali. Tímasetning mælinga var mismunandi 

eftir deildum. Á yngstu deild var í fyrri vikunni stök mæling í samveru klukkan 9:00, í 

fataklefa klukkan 11:00 og tvær mælingar í hádegismat klukkan 11:30. Í seinni vikunni 

var stök mæling í frjálsum leik klukkan 14:00 og í nónhressingu klukkan 14:30. Á 

miðdeild var í fyrri vikunni tvær mælingar í samveru klukkan 9:00 og ein í fataklefa 

klukkan 11:15. Tvær mælingar voru svo gerðar í hádegismat klukkan 11:45. Í seinni 

vikunni var stök mæling í frjálsum leik klukkan 14:00 og stök mæling í nónhressingu 

klukkan 14:30. Á elstu deild var í fyrri vikunni stök mæling gerð í fataklefa klukkan 

11:30 og tvær mælingar í hádegismat klukkan 12:00. Í seinni vikunni voru tvær 

mælingar í frjálsum leik klukkan 13:20 og stök mæling í nónhressingu klukkan 14:30. 

Engin samverustund var á elstu deildinni. 

 

Áreiðanleiki 

Áður en áreiðanleikamælingar hófust var vika tekin í að samræma mælingamenn. 

Áreiðanleikamælingar voru svo 28 talsins, níu á yngstu og elstu deild og tíu á miðdeild. 

Það tók viku fyrir mælingamenn að ná áreiðanleikanum yfir 90% í hverri fylgibreytu. 

Áreiðanleikamælingar fóru þannig fram að mælingamaður og áreiðanleikamaður komu 

sér fyrir hlið við hlið í sömu aðstæðum og mældu hegðun sömu barna bil fyrir bil. 

Samræmi milli mælingamanna var svo reiknað þannig að fjöldi bila þar sem þeir voru 

sammála eða ósammála um að hegðun hafi átt sér stað var deilt með heildarfjölda bila og 

sú tala var margfölduð með 100 til að fá prósentuhlutfall. Áreiðanleikamælingar má sjá í 

töflum 1, 2 og 3, eftir deildum, hér að neðan. Spönn heildaráeiðanleika á yngstu deild 

var frá 97-100% og meðaltal 99,22 %. Spönn heildaráreiðanleika fyrir miðdeild var 

93,84-100% og meðaltal 98,58%. Spönn heildaráreiðanleika fyrir elstu deild var 95,73-

100% og meðaltal 98,78%. 

Tafla 1 
Áreiðanleikamælingar á yngstu deild. 

 

Samveru-
stund 

Frjáls 
leikur 

Fata-
klefi 

Hádegis-
matur 

Nón-
hressing 

Heildar 
áreiðanleiki 

Spönn 
áreiðanleika 

Skýr vænt. 100% 100% 100% 98,75% 100% 99,75% 98,75%-100% 
Óskýr vænt. 100% 100% 100% 100% 100% 100% 100% 
Æskileg h. 97,20% 100% 100% 96,73% 97,20% 98,23% 96,73%-100% 
Hrós 100% 100% 100% 100% 100% 100% 100% 
L. hrós 100% 100% 100% 100% 100% 100% 100% 
N. athygli 97,20% 100% 100% 100% 100% 99% 97,20%-100% 
Hunsun 94,40% 100% 100% 96,73% 97,20% 98,13% 97,67%-100% 
Óæskileg h. 97,20% 100% 97,35% 98,68% 100% 98,65% 97,20%-100% 
Hrós  100% 100% 100% 100% 100% 100% 100% 
L. hrós 100% 100% 100% 100% 100% 100% 100% 
N. athygli 97,20% 100% 98,75% 97,43% 94,40% 97% 94,40%-100% 
Hunsun 100% 100% 98,60% 98,05% 100% 99,33% 98,05%-100% 
RED 100% 100% 100% 98,60% 100% 99,72% 98,60%-100% 
 
Tafla 2 
Áreiðanleikamælingar fyrir miðdeild. 

 

Samveru-
stund 

Frjáls 
leikur 

Fata-
klefi 

Hádegis-
matur 

Nón-
hressing 

Heildar 
áreiðanleiki 

Spönn 
áreiðanleika 

Skýr vænt. 97,35% 100% 100% 99,48% 97,90% 98,95% 97,35%-100% 
Óskýr vænt. 100% 100% 100% 99,48% 100% 99,90% 99,48%-100% 
Æskileg h. 100% 100% 100% 98,03% 91,70% 97,95% 91,70%-100% 
Hrós 100% 100% 98,95% 99,48% 100% 99,97% 98,95%-100% 
L. hrós 100% 100% 100% 100% 100% 100% 100% 
N. athygli 100% 100% 97,90% 99% 100% 99,38% 97,90%-100% 
Hunsun 100% 98,20% 95,80% 98,00% 95,80% 97,56% 96,66%-100% 
Óæskileg h. 97,20% 98,20% 98,95% 94,40% 85,40% 94,83% 85,40%-100% 
Hrós  100% 100% 100% 100% 100% 100% 100% 
L. hrós 100% 100% 100% 100% 100% 100% 100% 
N. athygli 100% 100% 100% 98,45% 100% 99,69% 98,45%-100% 
Hunsun 97,20% 96,40% 98,95% 93,33% 83,30% 93,84% 83,30%-100% 
RED 100% 100% 100% 100% 97,90% 99,58% 97,90%-100% 

Tafla 3 
Áreiðanleikamælingar á elstu deild. 

 

Frjáls 
leikur 

Fata-
klefi 

Hádegis-
matur 

Nón-
hressing 

Heildar 
áreiðanleiki 

Spönn 
áreiðanleika 

Skýr vænt. 99,43% 100% 96,90% 98,95% 98,82% 96,90%-100% 
Óskýr vænt. 100% 100% 100% 100% 100% 100% 
Æskileg h. 100% 100% 92,70% 100% 98,18% 92,70%-100% 
Hrós 99,38% 98% 100% 100% 99,35% 98%-100% 
L. hrós 99,38% 98% 100% 100% 99% 98%-100% 
N. athygli 99,38% 100% 98,95% 100% 100% 98,95%-100% 
Hunsun 100% 100% 91,65% 100% 97,90% 91,65%-100% 
Óæskileg h. 99,38% 100% 85,65% 97,90% 95,73% 85,65%-100% 
Hrós  100% 100% 100% 100% 100% 100% 
L. hrós 100% 100% 100% 100% 100% 100% 
N. athygli 99,53% 100% 97,90% 100% 99,35% 97,90%-100% 
Hunsun 98,90% 100% 86,65% 97,90% 95,86% 86,65%-100% 
RED 100% 100% 100% 100% 100% 100% 

Niðurstöður 

 

Þátttakendur voru 70 leikskólabörn og 16 leikskólastarfsmenn en það ber að taka 

fram að ekki voru alltaf allir þátttakendur til staðar vegna óviðráðanlegra aðstæðna. 

Afföll þátttakenda voru þó ekki það mikil að það ætti að skipta máli fyrir niðurstöður. Af 

niðurstöðum hér að neðan má sjá að mælingar á viðeigandi hegðun eru fremur stöðugar 

milli aðstæðna og mælingadaga. Mesti breytileiki á tíðni hegðunar á milli aðstæðna og 

mælingadaga sést í mælingum á óæskilegri hegðun og hunsun fyrir óæskilega hegðun. 

Hér fyrir neðan verða birt línurit af niðurstöðum inngripsmælinga. Á lóðréttum 

y-ás er hlutfall af heildar áhorfsbila þar sem viðeigandi hegðun kom fram, og á láréttum 

x-ás eru mælingadagar. Birtar verða allar hegðunarbreytur eftir aðstæðum sem mælingar 

fóru fram í. 

 

 
Mynd 1. Hlutfall áhorfsbila sem innihalda skýr fyrirmæli eftir aðstæðum. 

 

Á mynd 1 má sjá hlutfall áhorfsbila sem innihalda skýr fyrirmæli eftir aðstæðum. 

Í samveru er spönn hlutfalls 0-2,68%. Í frjálsum leik er spönn hlutfalls 0,54-2,72 %, í 

fataklefa er spönnin 0,74-9,09%, í hádegismat er spönnin 2,27-4,04% og í nónhressingu 

er hún 1,67-5,47%. Hlutfall skýrra fyrirmæla er lágt en fyrirmælagjöf er frekar lítil í 

heildina.  

Mynd 2. Hlutfall áhorfsbila sem innihalda óskýr fyrirmæli eftir aðstæðum. 

 

Mynd 2 sýnir hlutfall áhorfsbila sem innihalda óskýr fyrirmæli eftir aðstæðum. 

Engin óskýr fyrirmæli komu fram í samveru eða frjálsum leik. Spönn hlutfalls í fataklefa 

er 0-0,76%. Í hádegismat er hlutfallsspönnin 0,36-1,1% og í nónhressingu er spönn 

hlutfalls 0-1,56%.  

 

 
Mynd 3. Hlutfall áhorfsbila sem innihalda æskilega hegðun eftir aðstæðum. 

Á mynd 3 má sjá hlutfall áhorfsbila sem innihalda æskilega hegðun eftir 

aðstæðum. Í samverustund er spönn æskilegrar hegðunar 92,86-98,15%, í frjálsum leik 

er spönnin 91,86-100%, í fataklefa er hún 88,71-100%, í hádegismat 93,01-96,32% og í 

nónhressingu er hún 93,55-99,22%. Æskileg hegðun er mjög algeng í öllum aðstæðum. 

 

 
Mynd 4. Hlutfall áhorfsbila sem innihalda óæskilega hegðun eftir aðstæðum. 

 

Á mynd 4 má sjá hlutfall áhorfsbila þar sem óæskileg hegðun kom fram eftir 

aðstæðum. Spönn hlutfalla í samveru er 12,04-41,96% og 5,85-36,36% í frjálsum leik. Í 

fataklefa er spönn hlutfalla 7,35-23,39%. Spönn hlutfalla fyrir hádegismat er 18,01-

32,86% og nónhressingu 14,17-22,06%. Hlutfall óæskilegrar hegðunar er mismunandi 

milli aðstæðna og einnig breytileg innan aðstæðna milli mælingadaga. Óæskileg hegðun 

er stöðugust í fataklefa og í nónhressingu.  

Mynd 5. Hlutfall áhorfsbila sem innihalda hrós fyrir æskilega hegðun eftir aðstæðum. 

 

Á mynd 5 má sjá hlutfall áhorfsbila sem innihalda hrós fyrir æskilega hegðun 

eftir aðstæðum. Í samveru er aldrei veitt hrós fyrir æskilega hegðun á meðan á 

mælingum stóð. Í frjálsum leik er spönnin 0-0,54 %, í fataklefa er hún 0-1,47%, í 

hádegismat er hún 0-0,74% og í nónhressingu er hún 0-0,78%. Hlutfall hróss er lágt og 

er svipað milli aðstæðna þar sem það er veitt. 

 

 
Mynd 6. Hlutfall áhorfsbila sem innihalda hrós fyrir óæskilega hegðun eftir aðstæðum. 

Á mynd 6 má sjá hlutfall áhorfsbila sem innihalda hrós fyrir óæskilega hegðun 

eftir aðstæðum. Í samveru, frjálsum leik, fataklefa og nónhressingu er aldrei hrósað fyrir 

óæskilega hegðun en í hádegismat er spönnin frá 0-0,37%.  

 

 
Mynd 7. Hlutfall áhorfsbila sem innihalda lýsandi hrós fyrir æskilega hegðun eftir 

aðstæðum. 

 

Á mynd 7 má sjá hlutfall áhorfsbila sem innihalda lýsandi hrós fyrir æskilega 

hegðun eftir aðstæðum. Þar má sjá að aldrei er veitt lýsandi hrós fyrir æskilega hegðun í 

samverustund, en í frjálsum leik er spönnin 0-0,58%, í fataklefa er hún 0-0,76%, í 

hádegismat er hún 0-0,37% og í nónhressingu er hún 0-0,81%. Hlutfall lýsandi hróss er 

lágt og er svipað milli aðstæðna þar sem það er veitt. 

Mynd 8. Hlutfall áhorfsbila sem innihalda lýsandi hrós fyrir óæskilega hegðun eftir 

aðstæðum. 

 

Á mynd 8 má sjá hlutfall áhorfsbila sem innihalda lýsandi hrós fyrir óæskilega 

hegðun eftir aðstæðum. Þar má sjá að aldrei er veitt lýsandi hrós fyrir óæskilega hegðun 

í neinum aðstæðum. 

 

 
Mynd 9. Hlutfall áhorfsbila sem innihalda neikvæða athygli fyrir æskilega hegðun eftir 

aðstæðum. 

0 
10 
20 
30 
40 
50 
60 
70 
80 
90 

100 

1 2 3 4 5 

H
lu

tfa
ll 

áh
or

fs
bi

la
 (%

) 

Mælingadagur 

Samvera 0% 

Frjáls leikur 0% 

Fataklefi 0% 

Hádegismatur 0% 

Nónhressing 0% 

0 
10 
20 
30 
40 
50 
60 
70 
80 
90 

100 

1 2 3 4 5 

H
lu

tfa
ll 

áh
or

fs
bi

la
 (%

) 

Mælingadagur 

Samvera 0-1,85% 

Frjáls leikur 0-0,54% 

Fataklefi 0% 

Hádegismatur 0-1,14% 

Nónhressing 0-1,47% 



  

19 

 

Á mynd 9 má sjá hlutfall áhorfsbila sem innihalda neikvæða athygli fyrir 

æskilega hegðun eftir aðstæðum. Þar er hlutfallsspönnin í samverustund 0-1,81%, í 

frjálsum leik er hún 0-0,54%, í fataklefa er hún 0-1,14%, í hádegismat er hún 0-1,14% 

og í nónhressingu er hún 0-1,81%. Hlutfall neikvæðrar athygli fyrir æskilega hegðun er 

lágt og er svipað milli aðstæðna þar sem hún kemur fram.  

 

 
Mynd 10. Hlutfall áhorfsbila sem innihalda neikvæða athygli fyrir óæskilega hegðun 

eftir aðstæðum. 

 

Á mynd 10 má sjá hlutfall áhorfsbila sem innihalda neikvæða athygli fyrir 

óæskilega hegðun eftir aðstæðum. Þar má sjá að í samverustund er spönn hlutfalls 2,78-

6,25%, í frjálsum leik er hún 0,53-5,68%, í fataklefa er hún 0,78-3,79%, í hádegismat er 

hún 1,84-4,17% og í nónhressingu 1-3,2%. 

Mynd 11. Hlutfall áhorfsbila sem innihalda hunsun fyrir æskilega hegðun eftir 

aðstæðum. 

 

Á mynd 11 má sjá hlutfall áhorfsbila sem innihalda hunsun fyrir æskilega hegðun 

eftir aðstæðum. Þar má sjá að í samverustund er hlutfallsspönnin 92,86-97,22%, í 

frjálsum leik er hún 91,28-99,47%, í fataklefa er hún 88,71-100%, í hádegismat er hún 

91,91-95,96% og í nónhressingu 92,74-98,44%. Hlutfall hunsunar fyrir æskilega hegðun 

er hátt en æskileg hegðun er mjög tíð í mælingum. 

Mynd 12. Hlutfall áhorfsbila sem innihalda hunsun fyrir óæskilega hegðun eftir 

aðstæðum. 

 

Á mynd 12 má sjá hlutfall áhorfsbila sem innihalda hunsun fyrir óæskilega 

hegðun eftir aðstæðum. Þar má sjá að í samverustund er hlutfallsspönnin 5,56-34,82%, í 

frjálsum leik er hún 5,32-30,68%, í fataklefa er hún 4,41-20,97%, í hádegismat er hún 

15,44-30% og í nónhressingu 13,64-21,32%. Hlutfall hunsunar fyrir óæskilega hegðun 

er mismunandi milli aðstæðna og einnig breytileg innan aðstæðna milli mælingadaga. 

Mælingar á hunsun fyrir óæskilega hegðun er stöðugust í fataklefa og í nónhressingu. 

Mynd 13. Hlutfall áhorfsbila sem innihalda leiðrétta hegðun (RED) fyrir óæskilega 

hegðun eftir aðstæðum. 

 

Á mynd 13 má sjá hlutfall áhorfsbila sem innihalda leiðrétta hegðun (RED) fyrir 

óæskilega hegðun eftir aðstæðum. Þar má sjá að í frjálsum leik og nónhressingu er 

leiðrétt hegðun (RED) aldrei beitt fyrir óæskilega hegðun á meðan á mælingum stóð. Í 

samverustund er hlutfallspönnin 0-0,89%, í fataklefa er hún 0-1,57% og í hádegismat 0-

0,74%. 

Mynd 14. Samanburður á heildarhlutföllum æskilegrar hegðunar, óæskilegrar hegðunar 

og skýrra fyrirmæla. 

 

Á mynd 14 má sjá samanburð á heildarhlutföllum æskilegrar hegðunar, 

óæskilegrar hegðunar og skýrra fyrirmæla. Þar má sjá að æskileg hegðun er með 

spönnina 93,96-97,27%, óæskileg hegðun er með spönnina 14,64-23,88% og skýr 

fyrirmæli eru með spönnina 2,11-3,39%. 

Mynd 15. Samanburður á heildarhlutföllum æskilegrar hegðunar, óæskilegrar hegðunar 

og óskýrra fyrirmæla. 

 

Á mynd 15 má sjá samanburð á heildarhlutföllum æskilegrar hegðunar, 

óæskilegrar hegðunar og óskýrra fyrirmæla. Þar má sjá að æskileg hegðun er með 

spönnina 93,96-97,27%, óæskileg hegðun er með spönnina 14,64-23,88% og óskýr 

fyrirmæli eru með spönnina 0,28-0,81%. 

Mynd 16. Samanburður á heildarhlutfalli æskilegrar- og óæskilegrar hegðunar og 

hunsunar fyrir bæði æskilega og óæskilega hegðun. 

 

Á mynd 16 er samanburður á hlutfalli æskilegrar- og óæskilegrar hegðunar og 

hunsunar fyrir bæði æskilega og óæskilega hegðun. Spönnin fyrir æskilega hegðun er frá 

93,96-97,27%, fyrir óæskilega er spönnin frá 15,64-23,88%, fyrir hunsun fyrir æskilega 

hegðun er spönnin frá 93,79-96,99% og spönnin fyrir hunsun fyrir óæskilega hegðun er 

frá 15,55-21,35%. 

 

 

0 
10 
20 
30 
40 
50 
60 
70 
80 
90 

100 

1 2 3 4 5 

H
lu

tfa
ll 

áh
or

fs
bi

la
 (%

) 

Mælingadagur 

Æskileg hegðun 
93,96-97,27% 

Óæskileg hegðun 
15,64-23,88% 

Hunsun f. æsk. 
93,79-96,99% 

Hunsun f. óæsk. 
13,55-21,35% 



  

26 

 

 
Mynd 17. Hlutfall æskilegrar hegðunar, hróss, lýsandi hróss og neikvæðrar athygli fyrir 

æskilega hegðun. 

 
Á mynd 17 má sjá hlutfall æskilegrar hegðunar, hróss, lýsandi hróss og 

neikvæðrar athygli fyrir æskilega hegðun. Spönn hlutfalls æskilegrar hegðunar er 93,96-

97,27%, fyrir hrós fyrir æskilega hegðun er spönnin 0-0,56%, fyrir lýsandi hrós fyrir 

æskilega hegðun er hún 0-0,28% og fyrir neikvæða athygli fyrir æskilega hegðun er hún 

0,41-0,70%.  

Mynd 18. Samanburður á óæskilegri hegðun, hrósi, lýsandi hrósi, neikvæðri athygli, 

hunsun og RED fyrir óæskilega hegðun. 
 

Á mynd 18 má sjá samanburð á hlutföllum óæskilegrar hegðunar, hrósi, lýsandi 

hrósi, neikvæðri athygli, hunsun og leiðréttingu á hegðun (RED). Spönn hlutfalls 

óæskilegrar hegðunar er 15,64-23,88%, spönn hróss fyrir óæskilega hegðun er 0-0,20%, 

aldrei er gefið lýsandi hrós fyrir óæskilega hegðun, spönn neikvæðrar athygli fyrir 

óæskilega hegðun er 1,30-2,74% og fyrir leiðrétta hegðun (RED) fyrir óæskilega hegðun 

er hún 0-0,58%. 

Vert er að minnast á að samkvæmt mælingum minntu starfsmenn á þær reglur 

sem voru í gildi í 27% mælinga og útskýrðu hvers vegna reglurnar væru mikilvægar í 

10% mælinga.  

Umræða 

 

Skýr og óskýr fyrirmæli eru aðdragandi hegðunar og hafa áhrif á líkur þess að 

hegðun eigi sér stað. Niðurstöður hér að ofan sýna að skýr fyrirmæli komu fram í 0-

9,09% bila, oftast í fataklefa, hádegismat og nónhressingu. Það eru þær aðstæður sem 

starfsmenn hafa mestu afskipti af börnunum. Skýringin á því að mest er um fyrirmæli í 

þessum aðstæðum er að í fataklefa er algengt að starfsmenn séu að segja börnunum að 

þau eigi að klæða sig úr útifötunum. Í matartímum situr starfsmaður við sama borð og 

börnin og hefur því meiri stjórn á aðstæðum, til dæmis hvenær börnin mega byrja að 

borða. Óskýr fyrirmæli samkvæmt mælingum áttu sér stað í 0-1,56% bila og mældust 

einungis í fataklefa, hádegismat og nónhressingu en voru ekki til staðar í samveru og 

frjálsum leik. Í heildina séð eru fyrirmæli gefin mjög sjaldan en um það bil eitt af 

hverjum tíu fyrirmælum eru óskýr. Þó svo að óskýr fyrirmæli mælist ekki oft þá eru þau 

miðað við skýr fyrirmæli of tíð. Eitt af markmiðum PBS er að halda óskýrum 

fyrirmælum í lágmarki og virtist starfsmönnum leikskólans ganga vel með það. 

Niðurstöður sýndu þó að notkun skýrra fyrirmæla var ábótavant. Skýr fyrirmæli komu 

fram aðeins í 2,11-3,39% bila í heildina. Hugsanleg skýring á þeim lágu tölum er að 

aðeins var fylgst með hverju pari barna í 40 sekúndur í hverri mælingu og því möguleiki 

að fyrirmæli hafi verið gefin fyrir utan áhorfsbil. Aðeins var það skráð sem kom fram 

innan hvers áhorfsbils, en til að tíð hegðun mundi örugglega mælast voru áhorfsbil höfð 

stutt. Skýr fyrirmæli eru samkvæmt PBS mikilvæg til þess að börnin viti hvað sé ætlast 

til af þeim, þó var lítið um að starfsmenn gerðu grein fyrir reglum sem gildu í hverjum 

aðstæðum fyrir sig. Börnin voru því ekki nægilega oft minnt á eða sýnd blöðin sem 

hanga uppá vegg deildarinnar um það hvaða reglur um hegðun gilda í hverjum 

aðstæðum. 

Hegðun barna gat flokkast sem æskileg eða óæskileg. Samkvæmt niðurstöðum 

var æskileg hegðun í miklum meirihluta og mældist í 88-100% bila eftir aðstæðum. Það 

sem skýrir þessa háu tíðni æskilegrar hegðunar er að öll almenn hegðun, eins og að 

standa og horfa út í loftið, er skráð sem æskileg hegðun, nema gerð hafi verið krafa um 

annað. Samkvæmt niðurstöðum mældist óæskileg hegðun há í öllum aðstæðum eða frá 

5,85-41,96%. Mest var um óæskilega hegðun í hádegismat en þar var mest áberandi að 

börnin voru að setja fingur í matinn og þá aðallega á yngstu deild þar sem var verið að 

kenna þeim að nota hnífapör. Einnig var mikið um óæskilega hegðun í samveru en þar 

var mest áberandi að börnin sátu ekki á ákveðnu mottuplássi sem þeim var úthlutað. 

Æskileg hegðun kom oftast fram í öllum aðstæðum eða í 93,96-97,27% bila og var 

nánast alltaf hunsuð af starfsmönnum eða í 93,79-96-99% bila. Óæskileg hegðun kom 

fram í 15,64-23,88% bila og í 13,55-21,35% bila var sú hegðun hunsuð. Þannig má sjá 

að oftast voru afleiðingar hegðunar engar, sama hvort hún hafi verið æskileg eða 

óæskileg. 

Í kjölfar hegðunar fylgir afleiðing sem hefur áhrif á líkur þess að hegðunin verði 

endurtekin í framtíðinni. Afleiðingar sem voru mældar voru hrós, lýsandi hrós, hunsun, 

neikvæð athygli og leiðrétting á hegðun (RED). Samkvæmt niðurstöðum mælinga var 

hrósað fyrir æskilega hegðun einungis í 0-1,47% bila eftir aðstæðum sem er mun minna 

en búist var við í ljósi þess að samkvæmt PBS er hrós lykilatriði í að auka tíðni 

æskilegrar hegðunar. Aðeins kom hrós fyrir óæskilega hegðun fram í einni mælingu 

þannig að þau viðbrögð starfsmanna voru greinilega ekki vandamál. Í því tilfelli var 

barni hrósað fyrir að vera duglegt að borða á sama tíma og það var með fingurna í 

matnum sem er mjög óheppilegt þar sem hrós eykur líkur á því að hegðunin sé 

endurtekin. Samkvæmt niðurstöðum mældist lýsandi hrós fyrir æskilega hegðun í 0-

0,81% bila eftir aðstæðum sem er lítið þar sem samkvæmt PBS er lýsandi hrós líka 

lykilatriði í að auka líkur á að æskileg hegðun verði endurtekin. Aldrei kom fram lýsandi 

hrós fyrir óæskilega hegðun í mælingum sem er jákvætt þar sem ekki er verið styðja við 

óæskilega hegðun. Neikvæð athygli er þegar starfsmaður lýsir óánægju sinni yfir hegðun 

barns. Samkvæmt niðurstöðum var neikvæð athygli fyrir æskilega hegðun í 0-1,85% bila 

eftir aðstæðum sem telst lítið en ætti í raun ekki að eiga sér stað. Neikvæð athygli fyrir 

æskilega hegðun ætti sérstaklega ekki að vera algengara en hrós og lýsandi hrós fyrir 

æskilega hegðun sem hún er samkvæmt niðurstöðum þessara mælinga. Neikvæð athygli 

fyrir óæskilega hegðun kom fram í 0,53-6,25% bila eftir aðstæðum sem er ekki gott því 

athygli, sama hvort hún er jákvæð eða neikvæð, getur aukið líkur á því að hegðun sé 

endurtekin. Samkvæmt niðurstöðum kom hunsun fyrir æskilega hegðun fram í 88,71-

100% bila eftir aðstæðum. Þessar tölur hefðu mátt vera töluvert lægri og í staðinn ætti 

afleiðing æskilegrar hegðunar að vera hrós eða lýsandi hrós sem aðeins komu fram í 0-

0,56% bila. Það slæma við að hunsa æskilega hegðun er að líklegt er að óæskileg hegðun 

sem fær athygli komi í hennar stað því ættu starfsmenn að nýta hvert tækifæri til að 

hrósa fyrir æskilega hegðun. Óæskileg hegðun kom fram í 5,85-41,96% bila eftir 

aðstæðum og var sú hegðun hunsuð í 5,32-34,82% bila. Samkvæmt þessu virðist vera að 

starfsmenn séu að bregðast rétt við óæskilegri hegðun með því að hunsa hana. Hunsun 

getur reynst áhrifarík í að stöðva endurtekningu óæskilegrar hegðunar en svo virðist sem 

starfsmenn noti neikvæða athygli eða hunsun frekar en leiðréttingu á hegðun (RED) sem 

var aðeins mæld í 0-0,58% bila. Þetta bendir til vannýtingu tækifæra til að leiðbeina 

barni hver æskileg hegðun er  

Í heildina séð sýndu mælingar að starfsmenn eru ekki að fylgja 

hegðunarstjórnunarkefinu í mikilvægum atriðum. Gröfin sýna ekki þær niðurstöður sem 

vonast var eftir. Til að ná fram breytingum og viðhalda þeim er mælt með að 80% 

innleiðing PBS sé til staðar en það sem mælingar sýndu var langt frá því markmiði. Eins 

og áður var nefnt er á fyrsta stigi forvarna lögð áhersla á að börnum sé gert grein fyrir 

því á skýran hátt hvernig þau eiga að haga sér. Það getur verið í formi veggspjalda sem 

hanga á veggjum og með fyrirmælum starfsmanna sem minna á reglurnar. Á yngstu 

deild voru veggspjöld ekki í réttri hæð fyrir börn nema í fataklefa. Meðan á mælingum 

stóð var minnt á reglur í aðeins 27% mælinga en samkvæmt PBS á öllum börnum að 

vera kynnt munnlega skýrar ætlanir til hegðunar í upphafi allra aðstæðna. Í aðeins 10% 

mælinga útskýrði starfsmaður fyrir börnunum af hverju reglurnar voru mikilvægar. Þessi 

tala ætti að vera hærri þar sem samkvæmt PBS á í hvert skipti sem minnt er á reglur 

einnig að útskýra af hverju reglurnar eru mikilvægar.  

Annað sem gæti haft áhrif á lága skráningu á tíðni réttra viðbragða frá 

starfsmönnum er sú aðferð sem notuð var við mælingar. Oftar en ekki heyrðum við 

fyrirmæli eða viðbrögð frá starfsmönnum útundan okkur sem ekki tókst að skrá því verið 

var að fylgjast með öðrum börnum en við átti. Ef mælingamönnum væri fjölgað í 

aðstæðunum væri mögulega hægt að fá nákvæmari niðurstöður þó svo það ætti að vera 

lítið mál að skrá tíða hegðun þegar áhorfsbil eru stutt. Ekki kom að sök að tveir 

mælingarmenn væru í aðstæðum þegar áreiðanleikamælingar fóru fram og því ætti ekki 

að vera vandamál að hafa fleiri en einn mælingarmann í hverjum aðstæðum.  

Svo virðist sem að starfsmenn hafi ekki tileinkað sér að fullu aðferðir PBS eða 

hafi hreinlega ekki nægja kunnáttu á kerfinu til að framfylgja því. Gaman væri að sjá 

hvort breyting yrði ef starfsfólk fengi að vita niðurstöðurnar. Þess má geta að við höfum 

ekki aðgang að grunnskeiðsmælingum og því vitum við ekki hversu miklar eða hvort 

breytingar hafa átt sér stað frá því þær mælingar voru gerðar. 

Viðauki 1 
 

Skilgreiningar fyrir skráningu á hegðun með beinu áhorfi 

Aðdragandi (hegðun starfsmanna): Það sem kemur á undan hegðun barns og hefur áhrif á að 

hún eigi sér stað.  

• Skýr vænting til hegðunar (sjá algengar væntingar til hegðunar í fylgiskjali): Barninu 

er gert ljóst til hvaða hegðunar er ætlast (lýsing á viðeigandi hegðun í orðum eða 

myndum). Skýr vænting til hegðunar felur í sér skýr fyrirmæli um hvað á að gera 

og/eða skýra munnlega áminningu/skipun um væntingar til hegðunar og/eða sjónræna 

áminningu um væntingar til hegðunar.  

• Skýr vænting til hegðunar er nánar skilgreind á eftirfarandi hátt:  

a) Skýr fyrirmæli: Innihalda fáar skipanir í röð (2 eða færri), eru stutt (innan við 10 

orð) og í þeim felst hvað barn á að gera (frekar en það sem barn á ekki að gera eða 

hætta að gera). Eru einföld sem þýðir að fyrirmælum er skipt í nokkur þrep, eins 

og „gakktu frá dótinu“ fyrst, svo „þvoðu þér um hendurnar“ og svo „klæddu þig í 

útifötin“ en ekki allt í einu. Allar þú/þið/við og „átt að“ og „eigið að“ skipanir 

(„sestu,“ „setjist,“ „við skulum setjast,“ „þú átt að setjast,“ „þið eigið að setjast“) 

eru skráðar sem skýr vænting. Aðdragandi er skráður sem skýr vænting ef allt í 

ofangreindri skilgreiningu á við. Dæmi um skýr fyrirmæli er: „Sestu niður,“ „farðu 

í skóna,“ „farðu og klæddu þig,“ „þú átt að fara í aðra peysu,“ „nú eiga allir að 

sitja kyrrir“„við skulum setjast/syngja/tala lágt“ og „þið verðið/eigið að klára 

bílana sjálfir.“  

b) Skýr munnleg skipun/áminning um væntingar til hegðunar: Starfsmaður segir 

barni/börnum eða minnir barn/börn á reglur í leikskólanum, það er, til hvers er 

ætlast af barninu/börnum. Jákvætt orðaðar og í þeim felst hvað barn á að gera 

(frekar en það sem barn á ekki að gera eða hætta að gera). Ef starfsmaður segir 

fyrst hvað á ekki að gera og svo strax innan sama bils hvað á að gera (eða öfugt) er 

það skráð sem skýr vænting. Aðdragandi er skráður sem skýr vænting ef allt í 

ofangreindri skilgreiningu á við. Dæmi um skýra munnlega skipun/áminningu er: 

„Mundu Jói að þú átt að hafa hendur og fætur hjá þér,“ „þú átt að vera á þínu 

svæði,“ „munið inniröddina,“ „munið við sitjum á stólnum en stöndum á gólfinu.“ 

c) Skýr sjónræn áminning um væntingar til hegðunar: Sjónrænt vísbendi sem minnir 

á hvaða væntingar eru gerðar, t.d. myndir sem eru lýsandi fyrir væntinguna og orð. 

Orðaðar jákvætt, þ.e. sagt hvað á að gera. Á áberandi stað þannig að öll börnin 

(sem verið er að fylgjast með) geti séð þær. Til að hægt sé að líta á sjónrænt 

vísbendi sem skýra væntingu verður starfsmaður að benda á vísbendið. 

Aðdragandi er skráður sem skýr vænting ef allt í ofangreindri skilgreiningu á við. 

Dæmi: Á veggspjaldi sem hangir upp á vegg í hæð flestra barna á deildinni þar 

sem reglan er í gildi stendur „Við notum inniröddina“ og fyrir neðan setninguna er 

mynd af barni með putta fyrir munni. Starfsmaður bendir á myndina (og segir 

jafnvel „manstu“). Skráð sama hvort barn/börn horfir/horfa á myndina eða ekki.   

• Óskýr vænting til hegðunar: Barni/börnum er ekki gert alveg ljóst til hvaða hegðunar er 

ætlast (orðað á neikvæðan hátt). Óskýr vænting til hegðunar felur í sér óskýr fyrirmæli 

um hvað barnið á að gera og/eða óskýra munnlega áminningu/skipun um vætningar til 

hegðunar og/eða óskýra sjónræna áminningu um væntingar til hegðunar.  

• Óskýr vænting til hegðunar er nánar skilgreind á eftirfarandi hátt:  

a) Óskýr fyrirmæli: Innihalda margar skipanir í röð (3 eða fleiri). Lýsa því sem barnið 

á ekki að gera (innihalda „ekki,“ „hættu,“„bannað“...). Ekki er ljóst hvað er verið að 

biðja barnið að gera og fyrirmæli eru gjarnan sett fram sem spurning þegar barnið 

hefur í raun ekki val. Ef starfsmaður gefur val yfir hóp er það skráð sem óskýr 

vænting þar sem það er ólíklegt að öll börnin í hópnum hafi í raun val. Dæmi: 

Starfsmaður segir yfir hópinn „eigum við að syngja Siggi var úti?“ eða „hvaða lag 

viljið þið syngja?“ Ef starfsmaður spyr eitt barn í hópnum slíkra spurninga (horfir á 

það, bendir á það eða segir nafn þess og spyr það síðan) er ekkert skráð. Dæmi um 

óskýr fyrirmæli: „Þvoðu þér, farðu í fataklefann og klæddu þig í fötin.“ 

Starfsmaður segir „nú sitja allir kyrrir“ í stað þess að segja „nú eiga allir að sitja 

kyrrir“ þegar hann ætlast til þess að allir sitji kyrrir, segir „ætla ekki allir að 

hlusta?“ eða „....eru þið tilbúin?“ „Ekki gera svona, það er bannað.“,,Hvernig er 

það? ætlar þú ekki að fara að ganga frá úlpunni? Getur þú aldrei gengið frá eftir 

þig?” „Guli hópurinn má fara inn í sal.“ Starfsmaður segir „þú mátt gera“ þegar 

barn er að spila og röðin er komin að því í stað þess að segja „þú átt að gera“ þar 

sem barn á að gera ef röðin er komin að því. „Eigum við að taka lagið?“ „Hættið að 

tala.“ Starfsmaður kallar „guli hópur“ og ætlast til þess að börnin fari í röð án þess 

að segja það beint. Starfsmaður segir „viltu gjöra svo vel að setjast?“ þegar hann 

ætlast til að barnið setjist. Starfsmaður segir nafn barns án þess að tilgreina til hvers 

er ætlast af því. Hann segir til dæmis „Siggi“ þegar hann ætlast til að Siggi sitji 

kyrr. Aðdragandi er skráður sem óskýr vænting ef eitt eða fleira í ofangreindri 

skilgreiningu á við. 

a) Óskýr munnleg skipun/áminning um væntingar til hegðunar: Starfsmaður segir 

barni/börnum eða minnir barn/börn á reglur í leikskólanum sem eru neikvætt 

orðaðar (innihalda hættu, ekki, neitun) og í þeim felst hvað barn á ekki að gera 

(frekar en það sem barn á að gera). Munnleg skipun/áminning um væntingu er 

óskýr ef barn er spurt hvað á að gera eða því er einungis sagt hvað það á ekki að 

gera. Aðdragandi er skráður sem óskýr vænting ef eitthvað í ofangreindri 

skilgreiningu á við. Dæmi um óskýra munnlega skipun/áminningu er: „Jói ekki 

vera með lappirnar í Sigga,“ „Jói hættu að pota í Gunnu,“ „ekki tala svona hátt 

krakkar,“ „suss (setur putta fyrir munn),“ „hvar átt þú að vera?“, „það er bannað að 

fara þangað,“ „ ekki standa upp af stólnum,“ „vertu nú ekki alltaf svona á iði,“ 

„hættið nú að tala.“ 

a) Óskýr sjónræn áminning um væntingar til hegðunar: Sjónrænt vísbendi sem minnir 

á hvaða væntingar eru gerðar til hegðunar en gerir það á óskýran hátt, þ.e. óljóst er 

til hvers er vænst. Væntingar eru orðaðar neikvætt, þ.e. segja hvað á ekki eða er 

bannað að gera. Vísbendið er haft á lítt áberandi stað (t.d. fyrir ofan korktöflu 

starfsmanna, að hluta til bak við skáp o.s.frv.), ekki í augnhæð barnanna og ekki 

þar sem reglurnar eru í gildi. Vísbendið er flókið og felur til dæmis einungis í sér 

orð en ekki mynd fyrir börn sem eru ekki orðin læs. Aðdragandi er skráður sem 

óskýr vænting ef eitthvað í ofangreindri skilgreiningu á við en einungis ef 

starfsmaður bendir á vísbendið (og segir jafnvel „manstu“). Skráð sama hvort 

barn/börn horfir/horfa á myndina eða ekki. Dæmi: Það hangir veggspjald inni á 

baðherbergi í augnhæð starfsmanna og þar stendur „Það er bannað að vera með 

hávaða.“ Engin mynd er á veggspjaldinu sem segir til hvers er ætlast. Starfsmaður 

bendir á vísbendið (og segir „manstu“). Eða það stendur „bannað að hlaupa inni“ 

og fyrir neðan er mynd af barni á hlaupum og strik yfir myndina, starfsmaður 

bendir á myndina en barnið horfir ekki. Annað dæmi um óskýra sjónræna 

áminningu væri að starfsmaður setur puttann fyrir munninn til að minna barn á að 

hafa hljóð.  

Athuga: 

1)  Fyrirmæli eða áminning/skipun er alltaf skráð sem aðdragandi sama hvort það 

virðist koma fyrir í upphafi eða lok samskipta og sama hvort þeim er beint að 

barninu sem fylgst er með eða hópnum í heild. Einnig þegar væntingin hefur það 

hlutverk að fyrirbyggja óæskilega hegðun. Dæmi: 1) Samverustund er að hefjast. 

Starfsmaður segir „munið að í samverustund hlustum við, sitjum með hendur og 

fætur hjá okkur og höfum hljóð.“ Þessi hegðun starfsmanns væri skráð sem 

aðdragandi hegðunar barns (skýr vænting) sama hvort börnin eru á iði eða tala 

hátt eða eru öll með hendur og fætur hjá sér, hafa hljóð og hlusta. Þessum 

fyrirmælum er ætlað að minna á til hvers er ætlast og fyrirbyggja þannig 

óæskilega hegðun. 2) Börn (sem eru til athugunar hverju sinni) eru að leika sér 

hljóðlega á afmörkuðu svæði og starfsmaður segir „þið eigið að taka til“ eða 

samverustund er að hefjast og starfsmaður segir „takið til.“ Þessi hegðun væri 

skráð sem aðdragandi hegðunar sama hvort börnin hafa fengið fyrirmælin áður 

eða ekki. 

2)  Í sumum tilvikum gætu mælingarmenn ætlað að börnum hafi verið kenndar 

ákveðnar væntingar til hegðunar áður en þeir mættu á svæðið. Dæmi: 

Starfsmaður kallar „kisur“ og nokkur af börnunum fara í röð. Hér er hægt að 

álykta sem svo að „kisur“ sé skýr vænting því börnunum hafi verið kennt áður að 

þegar starfsmaður segir „kisur“ fari allir í röð. Þrátt fyrir að það sé líklegt þá 

mega mælingarmenn aldrei draga slíkar ályktanir. Mikilvægt er að þeir skrái 

fyrirmæli eða áminningu um væntingu eins og hún kemur fyrir sjónir á þeim 

tímapunkti sem er skráð. Í dæminu hér á undan myndi því það að segja „kisur“ 

vera skráð sem óskýr vænting um hegðun.  

3)  Ef barn gefur öðru barni fyrirmæli og starfsmaður gerir það einnig strax á eftir eru 

fyrirmæli starfsmanns skráð sem skýr eða óskýr vænting allt eftir því hvað á við. 

 

Aðdragandi sem er ekki skráður:  

1) Almenn samskipti barna og starfsmanna eru ekki skráð. Til dæmis í samverustund 

þegar verið er að hefja söng eða lesa bók, nema þegar börn eru spurð hvort eigi að 

lesa einhverja bók eða syngja ákveðið lag og börnin hafa í raun ekkert val, þá er 

það skráð sem óskýr vænting.  



  

38 

 

2) Staðreyndarspurningar og almennt spjall milli barna og starfsmanna eru ekki 

skráðar. Dæmi: „veistu hvað ég gerði í gær?“ Starfsmaður spyr barn sem er að 

púsla hvað það gerði daginn áður eða spyr börn í samverustund hvaða dagur er í 

dag. 

3) Í sumum tilvikum er viðeigandi að nota spurningu. Spurningu skal alls ekki skrá 

sem óskýra væntingu ef barn hefur í raun val, þá er ekkert skráð. Dæmi: „Viltu fara 

í kubbana eða bílana?“ Það á hins vegar að skrá spurningu sem óskýra væntingu ef 

barn fær spurningu en hefur í raun ekki val eins og ,,hvernig er það? ætlar þú ekki 

að fara ganga frá úlpunni þinni?“ eða „jæja eigum við ekki að fara að ganga frá?“ 

 

 

 

 

 

Hegðun (börn): 

• Æskileg hegðun: Æskileg hegðun felur í sér: 

a) Hlýðni, þ.e. að fylgja fyrirmælum, gera eins og starfsmaður segir. Dæmi: Barn 

tekur til þegar það er beðið um það (byrjar á því innan við 5 sek. frá því beiðni 

heyrist).  

b) Að fylgja reglu/væntingu sem minnt er á sjónrænt eða munnlega. Dæmi: Barn situr 

kyrrt þegar sagt er „allir eiga að sitja kyrrir núna“ eða barn situr kyrrt eftir að 

starfsmaður bendir á mynd á vegg þar sem barn situr með hendur og fætur hjá sér.  

c) Að fylgja almennri/líklegri reglu/væntingu án þess að vera minntur á það. Dæmi: 

Sitja á stólnum sínum, skiptast á, hlusta (horfa á starfsmann eða barn og bíða eftir 

að röðin komi að því), svara þegar yrt er á það, tala lágt, taka til eftir sig, taka dót 

upp af gólfi, fara vel með dót/leika með dót á viðeigandi hátt (t.d. fletta bók rólega, 

keyra bíl, lita mynd, perla), setja hendur undir borð fyrir matatíma, borða með 

hnífapörum, sitja með hendur og fætur hjá sér og rass á gólfi í vali, að biðja um 

leyfi („má ég byrja að borða?“ eða „má ég fara í perlurnar?“). 

d)  (sjá nánar um algengar væntingar til hegðunar í fylgiskjali/aðstæður). 

e) Að fylgja reglu/væntingu til hegðunar þegar aðrir fá hvatningu/hrós fyrir að hegða 

sér í samræmi við væntingar. Til dæmis ef barn situr kyrrt eftir að öðrum börnum 

hefur verið hrósað fyrir að sitja kyrr.  

Ef barn gerir eitthvað af þessu er það skráð sem æskileg hegðun.  

 

Athuga: Allt ofangreint er skráð sem æskileg hegðun sama hvort aðdragandi hafi verið skýr eða 

óskýr vænting, þ.e. sama hvort barn gerir það sem því var sagt að gera eða hættir að gera það 

sem því var bannað og fer að gera það sem er ætlast til af því.  

 

• Óæskileg hegðun: Óæskileg hegðun felur í sér: 

a) Óhlýðni, þ.e. að fylgja ekki fyrirmælum. Dæmi: Barn byrjar ekki að taka til eftir 

sig innan við 5 sek. frá því að því er sagt að gera það eða hættir ekki að 

leika/hoppa þegar því er sagt að hætta því. Athuga: Ef barn hlýðir ekki á einu bili 

er það skráð sem óæskileg hegðun. Ef það hefur ekki enn hlýtt þegar næsta bil 

hefst er aftur skráð að um óæskilega hegðun hafi verið að ræða þó að sú hegðun 

sem sjáist á bilinu (t.d. leika með dót) sé ekki óæskileg í sjálfu sér.  

b) Að fylgja ekki reglu/væntingu sem minnt er á sjónrænt eða munnlega. Dæmi: Barn 

situr ekki kyrrt þegar það er minnt á það munnlega eða eftir að hafa verið bent á 

veggspjald þar sem stendur að það eigi að sitja kyrrt. 

c) Fylgja ekki almennri/líklegri reglu/væntingu til hegðunar án þess að vera minntur á 

það. Dæmi: Barn situr ekki kyrrt í samverustund (þ.e. situr ekki á rassinum og er 

ekki með hendur og fætur hjá sér), veitir þeim sem talar ekki athygli (t.d. horfir út 

um gluggann, er að fikta í skúffu eða gardínu, snýr sér frá þeim sem talar), grípur 

fram í fyrir þeim sem er að tala, bíður ekki eftir að röðin komi að sér, hlustar ekki 

(horfir ekki á þann sem er að tala eða er að gera eitthvað annað meðan starfsmaður 

talar), skiptist ekki á, stendur upp í samverustund eða matartíma, fer úr röð á 

salerni, veltir sér um, potar eða sparkar í sessunaut, situr með fætur útglenntar, 

stendur upp á stól, leggst fram á borð, fer illa með dót eða notar það á óviðeigandi 

hátt (lemur bíl í veggi eða gólf, hendir bíl í gólf, brýtur lit, rífur blað/bók, hendir 

perlum á gólf), tekur ekki til eftir sig eða tekur ekki upp dót sem það missir í 

gólfið.  

 

Athuga: Allt ofangreint er skráð sem óæskileg hegðun sama hvort aðdragandi hafi 

verið skýr eða óskýr vænting, þ.e. sama hvort barn gerir ekki það sem því var sagt að 

gera eða hættir ekki að gera það sem því var bannað að gera og heldur þar af leiðandi 

áfram að gera öfugt við það sem ætlast er til.   

d) Barn hættir þátttöku án leyfis eða fer af því svæði sem það valdi sér án þess að 

fá leyfi. Dæmi: Barn var búið að velja sér dúkkukrók fer úr honum og að púsla 

án leyfis. Barn á að vera að perla en fer í kubbakrókinn til að tala við barn sem 

er þar. ATH. Til að mælingarmenn geti greint hvort um óæskilega hegðun er að 

ræða þegar barn fer af svæði, sem það valdi sér, án leyfis þurfa þeir að vera 

búnir að skilgreina áður en þeir hefja mælingar hversu langt frá svæðinu (t.d. 

borði) börnin mega fara áður en það telst óæskileg hegðun. Ef barn hættir 

þátttöku eða fer af svæðinu án leyfis er það skráð sem óæskileg hegðun. Ef það 

er enn fjarverandi í næsta bili (eða næstu bilum) er áfram skráð að um óæskilega 

hegðun sé að ræða, alveg þar til barnið kemur aftur til baka.  

e) Truflandi hegðun. Dæmi: Barn öskrar (hár gleðihlátur ekki talinn með og ekki að 

segja „jess!“ ef manni gengur vel t.d. í spili), grætur (ekki skráð sem óæskileg 

hegðun ef barn hefur meitt sig og grætur þess vegna), vælir, æpir, hrópar (t.d. segir 

„nei!!“ hátt þegar það er að leika sér eða hrópar „súperman“ þegar það leikur með 

legó sem er eins og súperman), kallar (t.d. kallar hátt á starfsmann sem er hinum 

megin á leikskóladeildinni eða kallar hátt á annað barn), framleiðir há hljóð í leik 

(t.d. þykist skjóta úr byssu og segir „pæng pæng“ háum rómi – ekki skráð ef barn 

segir þetta lágum rómi þannig að einungis þau börn sem eru nálægt því heyra), 

talar þegar það er ætlast til að það hafi hljóð (t.d. þegar starfsmaður les, 

starfsmaður er að tala), hoppar eða hleypur um leikskóladeildina eða hendir 

hlutum í gólfið eða truflar aðra ýmist með yrtum (segir niðrandi orð) eða óyrtum 

(grettir sig) skilaboðum. Ef barn framleiðir hávaða með leikföngum, til dæmis slær 

tveimur kubbum endurtekið saman eða lemur þeim í vegginn, er það skráð sem 

óæskileg hegðun nema starfsmaður hafi skilgreint upprunalegt hlutverk 

leikfangsins uppá nýtt á ákveðnum tímapunkti. Dæmi: Starfsmaður segir barni að í 

dag megi það nota kubbana, sem ætlaðir eru til að byggja eitthvað úr, sem 

hljóðfæri. Sama má segja um hegðun eins og að hoppa. Ef barn hoppar en truflar 

ekki aðra þá er það skilgreint sem truflandi hegðun ef það er vanalega ekki talið 

eðlilegt að hoppa í viðkomandi aðstæðum (t.d. í lagi í leikfimi eða leik sem er 

skipulagður af starfsmanni en ekki í kubbunum). Ef starfsmaður skilgreinir 

hlutverk aðstæðnanna upp á nýtt og segir að það megi hoppa í þessum aðstæðum 

þá er það að hoppa ekki skráð sem truflandi hegðun.  

f) Ýgi gagnvart manneskju, þ.e. þegar barn hefur óviðeigandi samskipti við jafnaldra 

eða starfsfólk með því að berja, kíla, sparka, bíta, klóra, grípa í föt, húð eða hár 

annarrar manneskju, spýta, ýta, grípa í eða henda hlutum eða meiðir sjálft sig.  

g) Óviðeigandi tal, þ.e. notar orð eða setningar sem eru dónalegar eins og „þegi þú 

bara“ eða „haltu kjafti.“  

 

Ef barn gerir eitthvað af þessu er það skráð sem óæskileg hegðun.  

 

Athuga: Að vinna ekki eða vanvirkni eins og að syngja ekki í samverustund eða horfa á þegar 

aðrir spila er ekki skráð sem óæskileg hegðun. Ef barn fer að öðru leiti eftir væntingum er slík 

vanvirkni skráð sem æskileg hegðun.  

 

 

 

 

 

Afleiðingar (hegðun starfsmanna): Það sem á sér stað í kjölfar hegðunar barns og hefur áhrif á 

hvort hún á sér stað aftur. Við skráningu þarf að aðgreina afleiðingu sem fylgir æskilegri hegðun 

og afleiðingu sem fylgir óæskilegri hegðun og skrá á báðum stöðum ef æskileg og óæskileg 

hegðun koma fyrir á sama bili.  

• Hrós/hvatning: Hrós felur í sér að starfsmaður lætur barn vita, með orðum eða 

líkamstjáningu, að það er á réttri leið eða hegðar sér í samræmi við væntingu en 

tilgreinir ekki fyrir hvað hann er að hvetja barnið eða hrósa því.  

a) Starfsmaður lætur vita að hann er ánægður með það sem barn er að gera eða að 

það er að hegða sér í samræmi við væntingar. Dæmi: „Það var lagið,“ „flott hjá 

þér,“ „glæsilegt,“ „snillingur.“  

b) Starfsmaður notar merki eins og þumallinn upp, klapp á bakið, klappar saman 

lófum eða gefur barni fimmu eða klestann til að láta barn vita að það er að 

hegða sér í samræmi við vætingar eða er að standa sig vel á annan hátt.  

c) Þegar starfsmaður hvetur barn áfram sem er að reyna að gera eitthvað verkefni, 

klæða sig, borða eða fara eftir reglum. Dæmi: „Ég veit þú getur þetta.“ „Þetta 

er alveg að koma hjá þér.“ 

d) Þegar starfsmaður hvetur til æskilegrar hegðunar með því að hrósa þeim 

börnum sem sýna æskilega hegðun en hunsar óæskilega hegðun. Dæmi: 

Starfsmaður segir við börn sem eru að leika sér hljóðlega „Gunna mikið 

rosalega ertu dugleg“ en virðir á sama tíma algerlega að vettugi hróp Kristínar 

(skráð sem hunsun). Í slíku tilviki er hvatningin skráð sem hrós fyrir barnið 

sem hegðar sér vel (Gunna) en hunsun fyrir það barn (Kristín) sem sýnir 

óæskilega hegðun. Þetta væri skráð 1 x æskileg hegðun, 1x hrós, 1x óæskileg 

hegðun og 1x hunsun.  

 

Athuga: Hrós er skráð ef starfsmaður sýnir slíka athygli sama hvort barnið tekur eftir 

því eða ekki. Dæmi: Barn er að perla, starfsmaður sýnir barninu þumalinn en barnið 

sér það ekki. Barn er að perla, starfsmaður segir flott hjá þér en barnið lítur út fyrir að 

hafa ekki heyrt til hans. Þetta er skráð sem hrós þó barnið taki ekki eftir því.  

 

• Lýsandi hrós/hvatning (Lh): Felur í sér að starfsmaður hrósar eða hvetur barn áfram 

fyrir hegðunina og tilgreinir fyrir hvað hann hrósar/hvetur. Ef notað er lýsandi hrós er 

barnið aldrei í vafa til hvers er ætlast af því og fyrir hvaða hegðun hrósið er. Starfsmaður 

notar lýsandi hrós með því að  

b) nefna það æskilega sem barnið gerir og hrósa eða hvetja fyrir það. Dæmi: „flott hjá 

þér að vera með hendur og fætur hjá þér,“ „flottur, þú ert alveg að verða búin að 

renna upp úlpunni.“ „Duglegur að fara í skóna, ég veit þú getur klætt þig líka í 

úlpuna.“ „Gott hvernig þú heldur áfram að vinna og lætur ekkert trufla þig.” 

„Herbergið þitt lítur vel út og þú lagaðir vel til.” „Flott hjá þér að nota 

inniröddina”. „Rosalega ertu duglegur að borða.” 

c) hvetja til æskilegrar hegðunar með því að hrósa þeim börnum sem sýna æskileg 

hegðun og láta þau vita hvað þau eru að gera rétt, en hunsa óæskilega hegðun. 

Dæmi: Starfsmaður segir „Gunna, Sigga og Jóna, mikið rosalega eru þið duglegar 

að nota inniröddina“ en virðir á sama tíma algerlega að vettugi hróp Kristínar 

(skráð sem hunsun). Í slíku tilviki er hvatningin skráð sem lýsandi hrós fyrir þau 

börn (Gunna, Sigga og Jóna) sem sýna æskilega hegðun en hunsun fyrir það barn 

(Kristín) sem sýnir óæskilega hegðun. Þetta væri þá skráð sem 1 x æskileg hegðun, 

1 x lýsandi hrós, 1 x óæskileg hegðun og 1 x hunsun.  

 

Athuga: Reglur um skráningu fyrir hrós og lýsandi hrós sem fer saman innan bils.  

• Það er hægt að skrá hrós og lýsandi hrós innan sama bils. Dæmi: „Frábært hjá þér 

(hrós), þú ert svo duglegur að klæða þig (lýsandi hrós). Ef þessar tvær setningar væru 

afleiðing sömu hegðunarinnar á einum tímapunkti myndi það vera skráð sem 1 x 

hrós og 1 x lýsandi hrós. Ef hver setning fylgir hegðun á ólíkum tímapunkti (t.d. sú 

fyrsta eftir að barn klæðir sig í jakka og næsta þegar það klæðir sig í skó) er hver og 

ein skráð sem aðskilin atvik, ef þær fylgja hegðun á aðgreindum bilum. Ef allar 

setningar eiga sér stað innan sama bils þá er aðeins skráð einu sinni hrós og einu 

sinni lýsandi hrós.  

 

• Neikvæð athygli (N ath.): Neikvæð athygli felur í sér að starfsmaður bregst við 

hegðun barns (veitir hegðun athygli) með  

a) hótunum. Dæmi: Þrjú börn sem eiga að vera að púsla í rólegheitum eru með mikil 

læti. Það er vont veður úti. Starfsmaður labbar að þeim og segir „hvað á þetta að 

þýða? Ef þið hættið ekki þessum látum verðið þið að fara út að leika. Er það það 

sem þið viljið?“ 

Athuga: Ef þessar setningar væru afleiðing sömu hegðunarinnar á einum 

tímapunkti myndi það vera skráð sem 1x neikvæð athygli (eitt atvik). Ef hver 

setning fylgir hegðun á ólíkum tímapunkti er hver og ein skráð sem neikvæð 

athygli (aðskilin atvik) ef þær fylgja hegðun á aðgreindum bilum. Ef allar 

setningar eiga sér stað innan sama bils þá er aðeins skráð einu sinni. 

b) hléi. Dæmi: Starfsmaður lætur barn sem sló annað barn setjast á stól þar sem 

barnið á að vera í 3 mínútur og veitir því enga athygli á meðan. Þetta þarf að skrá 

endurtekið meðan á áhorfi stendur, þ.e. á hverju bili sem barnið er enn í hléi er 

skráð óæskileg hegðun (þar sem barnið er að taka út afleiðingar fyrir óæskilega 

hegðun, neikvæð athygli er skráð á fyrsta bili og svo það sem á við á næstu bilum 

sem getur verið ekkert (ef t.d. jákvæð athygli), neikvæð athygli áfram, hunsun eða 

RED. 

c) því að hækka röddina og/eða nota neikvæðan tón (þar með talið að svara spurningu 

með neikvæðum tón). Dæmi: Starfsmaður öskrar á barn sem hellir niður og segir 

„þú getur aldrei gert neitt rétt“ eða „af hverju ertu að þessu aftur?“ (tilbúið dæmi) 

eða „ég sagði þér að bíða!“ og notar mjög neikvæðan og hæðnislegan tón eða 

hækkar röddina þegar hann segir þetta. 

d) því að skamma viðkomandi barn. Dæmi: Barn lemur annað barn. Starfsmaður segir 

„það er ljótt að lemja.“ 

e) því að sýna barninu vanþóknun. Dæmi: „Ég er mjög svekktur yfir því að þú 

hengdir ekki upp úlpuna þína.“  

f) því að nota nafn þegar hegðun er óæskileg án þess að tilgreina hvað var rangt við 

hegðun viðkomandi. Dæmi: Gunna lemur Sigga. Starfsmaður tekur eftir því og 

öskrar „Gunna hvað er eiginlega að?“ 

g) með því að hrista höfuðið eða með því að sveifla putta til að lýsa óánægju sinni eða 

gefa merki um eitthvað sem má ekki.  

h) því að fjarlægja, færa barn eða þvinga það til að gera eitthvað sem það vill ekki 

gera (t.d. spila). Dæmi: Siggi er stöðugt að ýta í Gunna og Gunni í Sigga á móti. 

Eftir að hafa verið sagt tvisvar sinnum að hætta tekur starfsmaður Sigga og færir 

hann við hliðina á Kalla.  

i) því að minna á æskilega hegðun eða væntingu til hegðunar með neikvæðum tón. 

Dæmi: Starfsmaður segir við barn sem talar þegar það á að hafa hljóð, „hlusta, 

hlusta“ eða segir uss (sussar á það). Starfsmaður setur hendur á axlir barns, sem er 

að hoppa, til að stoppa það.   

Athuga:  

1) Notkun á 1, 2, 3 kerfinu fellur undir neikvæða athygli. Ef 1,2,3 er sagt allt innan 

10 sek. þá er það skráð 1x sem neikvæð athygli. Ef það er sagt með meira en 10 

sek. millibili, þ.e. hver tölustafur sagður innan aðgreindra bila, þá er skráð 

óæskileg hegðun og neikvæð athygli á hverju bili sem tölustafur (1,2,3) er sagður.  

2) Aðstoð eða athygli (óvelkomin aðstoð eða athygli) sem barn kærir sig ekki um 

(sem má sjá t.d. á því að það snýr sér undan, berst um eða segist ekki vilja aðstoð 

eða geta gert þetta sjálft) er skráð sem neikvæð athygli. Dæmi: Starfsmaður 

klappar barni á öxlina þegar það klárar púslið sitt. Barnið færir sig frá eða segir að 

sér finnist þetta óþægilegt eða gefur það til kynna með líkamshreyfingu (reynir að 

losna frá) og er líkamlega snertingin þá skráð sem neikvæð athygli.  

3) Það á að skrá að barni hafi verið veitt neikvæð athygli ef starfsmaður sýnir slíka 

athygli sama hvort barnið tekur eftir því eða ekki. Dæmi: Barn er að lemja annað 

barn, starfsmaður horfir fjandsamlega á það en barnið sér það ekki. Þetta er skráð 

sem neikvæð athygli þó barnið taki ekki eftir henni.  

Ef tvær tegundir af neikvæðri athygli fara saman, eins og skammir og neikvætt augnaráð, er það 

skráð 1x sem neikvæð athygli.  

 

• Hunsun (Huns): Þegar barni er ekki veitt nein athygli eftir að hafa sýnt æskilega eða 

óæskilega hegðun (það er engin athygli er veitt þegar tækifæri gefst til þess). Hunsun er 

óviðeigandi þegar börn sýna æskilega hegðun og starfsmaður umbunar ekki fyrir eða 

þegar börn sýna óæskilega hegðun sem starfsmaður ætti að bregðast við en gerir ekki. 

Slík hunsun jafngildir engum afleiðingum. Hunsun er virk þegar barn sýnir óæskilega 

hegðun og er ekki umbunað á nokkurn hátt eða veitt nein athygli fyrir. Starfsmaður lætur 

sem hann sjái ekki óæskilega hegðun barns, snýr sér undan, talar ekki til þess og hefur 

ekki augnsamband við það, horfir helst ekkert á það. Hunsun jafngildir engri athygli.  

Athuga:  

1) Ef starfsmaður veitir ekki æskilegri eða óæskilegri hegðun barns athygli innan við 5 

sek. frá því að barn sýnir þessa hegðun á að skrá að hegðun hafi verið hunsuð.  

2) Það á að skrá að hegðun barns hafi verið hunsuð sama hvort barn tekur eftir því að 

starfsmaður hunsar hegðun þess eða ekki. Dæmi: Barn situr með hendur og fætur hjá sér, 

starfsmaður er að gera eitthvað annað allan tímann en barnið sér það ekki. Þetta er skráð 

sem hunsun þó barnið taki ekki eftir henni.  

3) Það á að skrá hunsun ef barn biður um eitthvað og starfsmaður svarar því ekki eða 

bregst ekki við því. Það á einnig að skrá hunsun ef barn sem er ekki hluti af 

barnahópnum sem verið er að fylgjast með fer að fá athygli á kostnað hinna.  

4) Ef starfsmaður er að lesa fyrir börn í samverustund á að skrá hunsun sama hvort 

börnin eru að sýna æskilega (hlusta) eða óæskilega (tala, horfa út um gluggann) hegðun. 

Ef hann talar við þau, bendir á myndir í bókinni, gefur þeim þumalinn (hrós) eða 

skammar barn sem er ekki að hlusta eða fylgjast með (neikvæð athygli).  

 

• Hegðun leiðrétt (redirection-RED):  

o 1) Starfsmaður tekur barn afsíðis, rifjar upp hvað gerðist, barnið er látið segja 

hvaða hegðun var óviðeigandi, fær val um að leiðrétta hegðunina og er minnt á hvað 

gerist ef það brýtur af sér og afleiðingar eru útskýrðar.  

o 2) Starfsmaður reynir að sýna barni hvernig það getur hætt að sýna óæskilega 

hegðun með því að sýna því æskilega hegðun. Dæmi: Barn er allt á iði í sætinu sínu, 

starfsmaður segir „maður á ekki að sitja svona í sætinu sínu heldur svona,“ sýnir 

hvernig á að gera. Barn lemur annað barn sem er með dót sem það vill fá, 

starfsmaður sýnir barninu að það getur fengið dótið með því að spyrja fallega. 

o 3) Þegar barni er stýrt í það sem það á að gera með því að hreyfa líkama þess 

(manual guidance, þ.e. handleiðsla). Á við þegar barn hlýðir ekki fyrirmælum. 

Dæmi: Þegar tekið er í hönd barns og höndin látin taka úlpu upp, því fylgt að snaga 

og hendinni stýrt að snaganum og úlpan hengd upp.  

! Athuga: Starfsmaður þarf ekki að segja neitt þegar hann stýrir barni til að það 

sé skráð sem hegðun leiðrétt. Skilyrðin fyrir að skrá hegðun leiðrétt er að 

starfsmaður hafi gefið fyrirmæli sem barnið fylgdi ekki, hann hafi leiðrétt 

hegðun þess og veitt jákvæða athygli fyrir æskilegu hegðunina. Ef starfsmaður 

leiðréttir hegðun án þess að hafa gefið fyrirmæli eða ef hann veitir ekki 

jákvæða athygli þegar barn sýnir þá æskilegu hegðun sem til var ætlast er það 

að leiðrétta hegðun skráð sem neikvæð athygli.  

o Leiðrétting á hegðun er alltaf afleiðing óæskilegrar hegðunar og er notuð til að 

kenna viðeigandi hegðun. Þegar hegðun er leiðrétt er barni sagt eða sýnt hvað það 

getur gert til að sýna æskilega hegðun og síðan veitt jákvæð athygli ef það fer eftir 

þessum leiðbeiningum. Það að hegðun sé leiðrétt er frábrugðið refsingu (neikvæðri 

athygli) að því leiti að þegar hegðun er leiðrétt er barninu sagt eða því sýnt hvað það 

á að gera (en ekki bara hvað það gerði vitlaust eins og í refsingu).   

 

Athuga að eftirfarandi afleiðingar eru ekki skráðar: 

a) Almenn jákvæð athygli eins og snerting, að aðstoða barn, sitja hjá því eða leika 

við það. Dæmi: Starfsmaður gramsar í perluboxi eða kubbakassa til að finna 

perlu eða kubb fyrir barnið. Ef starfsmaður er að taka til með þessu gramsi en 

er ekki að aðstoða barnið er þessi hegðun skráð sem hunsun. Önnur dæmi: 

Starfsmaður aðstoðar barn við að borða í matartíma eða klæða það eða hjálpar 

því á salerni. Ef starfsmaður situr/stendur hjá barni og er búin að gera það í 5 

sek, og hegðun barnsins ýmist uppfyllir skilgreiningu um æskilega eða 

óæskilega hegðun, en talar ekki við það eða veitir því ekki annars konar athygli 

er það skráð sem hunsun. Það þarf því að taka tillit til kringumstæðna hverju 

sinni þegar skráð er hvort það að sitja eða standa nálægt barni er ekki skráð eða 

skráð sem hunsun fyrir æskilega eða óæskilega hegðun.  

b) tala með jákvæðum og ljúfum tón um hlutlaust málefni eins og um hvernig 

barninu líður, hvað það er að gera, hvað það sé að fara að gera, hvað 

starfsmaður er að gera (lýsing á eigin hegðun), hvað börnin munu gera í dag 

o.s.frv. Dæmi: Starfsmaður segir „heyriði strákar mínir“ með jákvæðum tón 

þegar hann sér að þeir eru ekki að klæða sig eða spyr börn sem eru að púsla 

„hvað eru þið að gera?“ með jákvæðum tón. Starfsmaður fer yfir dagskipulagið 

með börnunum. Starfsmaður lýsir fyrir yngstu börnunum að þau séu að skiptast 

á þegar þau láta hvort annað hafa bækur og dót sem þau eru með. 

Aðstæður:  

• Samverustund: Aðstæður þar sem börn og starfsmenn koma saman á ákveðið svæði, 

syngja, hlusta á sögu, ræða um og svara spurningum um dagana, mánuðina, árið, 

veðrið og annað sem lítur að dagsskipulagi eða sérstökum viðburðum. Í samverustund 

er oftast 1 starfsmaður sem stjórnar því sem verið er að gera í samverunni.  

o Dæmi um reglur/væntingar í samverustund:  

! Halda höndum og fótum fyrir sig (ekki atast í næsta barni þ.e. 

pota og pikka o.fl.) 

! Hlusta (horfa á þann sem talar og hafa þögn). 

! Sitja kyrr (sitji á rassinum með hendur hjá sér). 

! Bíða eftir að röðin komi að sér. 

! Nota inniröddina. 

• Leikur inni: Aðstæður þar sem börnin eru öll að leika á sama svæði innandyra eða í 

minni hópum innandyra. Við borð eða á gólfi. Hreyfistund, valstund, hópastarf, í 

bílum, dúkkukrók, kubbum, við borðvinna eins og að lita, leira, púsla, mála o.s.frv. 

Getur verið dreift um leikskólann, einn hópur í krók, einn á deild, einn í sal o.s.frv.  

o Dæmi um reglur/væntingar í leik: 

! Vera á sínu svæði.  

! Fá leyfi til að fara af sínu svæði.  

! Hafa hendur og fætur hjá sér.  

! Skipast á/deila með öðrum. 

! Biðja um aðstoð/leikfang.  

! Nota inniröddina. 

! Fara vel með dót/leika með það á viðeigandi hátt (ekki lemja í, 

henda). 

! Taka saman. Setja leikföng á sinn stað.  

• Ávaxtastund: Aðstæður þar sem starfsmaður býður börnum ávexti, ýmist við borð, í 

leik eða á gólfi.  

o Dæmi um reglur/væntingar í ávaxtastund: 

! Sitja kyrr (á rassinum). 

! Einn ávaxtabiti í einu.  

! Vera kurteis (t.d. með því að segja „viltu gefa mér meira”). 

! Bíða eftir að röðin komi að sér. 

! Hafa hendur og fætur hjá sér. 

! Nota inniröddina. 

! Halda fyrir munn þegar maður hóstar eða hnerrar. 

! Biðja um aðstoð. 

• Hádegisverður/síðdegishressing: Aðstæður þar sem börn og starfsmenn sitja saman 

við borð og borða hádegismat/kaffitíma.  

o Dæmi um reglur/væntingar í hádegismat:  

! Sitja kyrr við matarborðið. 

! Snúa að matarborðinu. 

! Sitja rétt á stólnum. 

! Nota hnífapör í stað fingra (þegar það á við). 

! Vera kurteis (t.d. með því að segja „viltu rétta mér mjólkina” 

eða „má ég fá meira brauð”). 

! Tala ekki með fullan munninn. 

! Bíða eftir að röðin komi að sér. 

! Fá sér hæfilega á diskinn. 

! Smakka matinn. 

! Hafa hendur og fætur hjá sér. 

! Nota inniröddina. 

! Tala saman eitt í einu (ekki grípa fram í). 

! Halda fyrir munn þegar maður hóstar eða hnerrar. 

! Ganga frá mataráhöldum. 

! Biðja um aðstoð. 

! Fá leyfi til að standa upp.  

• Salerni: Aðstæður þar sem börn fara á klósett, þvo og þurrka hendur.  

o Dæmi um væntingar á salerni. 

! Standa í röð fyrir framan salerni með hendur og fætur hjá sér. 

! Sturta niður. 

! Þvo hendur. 

! Nota sápu einu sinni. 

! Þurrka hendur. 

• Fataklefi: Aðstæður þar sem börn klæða sig í eða úr útifatnaði.  

o Dæmi um væntingar í fataklefa.  

! Klæða sig að mestu í og úr sjálfur.  

! Velja fatnað eftir veðri með aðstoð fullorðinna.  

! Raða skófatnaði, hengja upp útiföt, setja húfu og vettlinga í hólf.  

! Hafa hendur og fætur hjá sér. 

! Biðja um aðstoð.  

! Nota inniröddina. 

• Hvíld: Aðstæður þar sem börnin ýmist leggjast á dýnu til að hvíla sig eða sofna 

eða liggja fram á borð og hvíla sig meðan hlustað er á sögu eða tónlist.  

o Dæmi um væntingar í hvíld: 

! Hafa þögn. 

! Liggja á sinni dýnu/á sínu svæði við borð.  

! Ganga frá teppi og kodda (yngstu börnin oft undanskilin) þegar 

það á við. 

! Hafa hendur og fætur hjá sér.  

 

Skýrar reglur/væntingar til hegðunar er sýnileg? Í lok mælingar skal mælingarmaður 

merkja við hvort reglur/væntingar um hegðun séu sýnilegar í þeim aðstæðum sem verið 

er að mæla í. Reglur/væntingar um hegðun eru sýnilegar þegar það eru sjónræn vísbendi 

sem minna á hvaða væntingar eru gerðar um hegðun í viðkomandi aðstæðum. Sjónræn 

vísbendi eru myndir sem eru lýsandi fyrir væntinguna/regluna og í sumum tilvikum 

einnig orð. Ef orð eru notuð þarf að taka fram hvað á að gera (orðuð jákvætt). Sjónræn 

vísbendi þurfa að vera á áberandi stað þannig að öll börnin sem verið er að fylgjast með 

geti séð þau. Dæmi um sýnilega reglu/væntingu til hegðunar: Veggspjald hangir upp á 

vegg í augnhæð flestra barna á deildinni þar sem reglan gildir stendur „Við notum 

inniröddina” og fyrir neðan setninguna er mynd af barni með putta fyrir munni. Annað 

dæmi: Veggspjald hangir á vegg í augnhæð flestra barna þar sem reglan gildir stendur 

„Við sitjum með hendur og fætur hjá okkur” og fyrir neðan setninguna er mynd af barni 

sem situr með hendur og fætur hjá sér í samverustund.  

 

Minnti starfsmaður á reglur/væntingar um hegðun? Áður en nýtt atriði á 

dagskipulagi hefst (t.d. samverustund, hádegisverður, fataklefi) er æskilegt að 

starfsmaður minni börnin á hvaða reglur/væntingar til hegðunar gilda í viðkomandi 

aðstæðum. Þetta er gert til að fyrirbyggja óæskilega hegðun. Dæmi um það hvernig 

starfsmaður minnir á reglur/væntingar um hegðun: Þegar börnin eru sest við matarborðið 

minnir starfsmaður börnin á að sitja með hendur og fætur hjá sér, nota inniröddina og 

snúa að matarborðinu.  

 

Útskýrði starfsmaður fyrir börnunum af hverju reglur/væntingar til hegðunar eru 

mikilvægar? Þegar starfsmaður minnir á reglu þá þarf hann að útskýra fyrir börnunum 

af hverju reglan er mikilvæg. Til dæmis reglan í samverustund um að halda höndum og 

fótum fyrir sig er hægt að útskýra með því að segja að „reglan sé mikilvæg svo við 

truflum ekki aðra eða meiðum aðra óvart og þá verður samverustundin skemmtilegri.” 

Hægt er að útskýra fyrir börnunum að mikilvægt sé að hlusta til að „allir heyri það sem 

er sagt”. Regluna um að snúa að borðinu í hádegismatnum er hægt að útskýra með því 

að segja að „reglan er mikilvæg vegna þess að við snúum að borðinu til þess að geta 

borðað. Maturinn er fyrir framan okkur og við getum ekki borðað ef við snúum okkur 

við. ” Regluna um innirödd er hægt að úskýra með því að segja að „reglan er mikilvæg 

svo að við heyrum í hvort öðru og svo við fáum ekki illt í eyrun okkar.” Reglan um að 

sitja rétt á stólnum er hægt að útskýra með því að segja „reglan er mikilvæg svo að við 

dettum ekki af stólnum og meiðum okkur.” 

 

Þessar skilgreiningar voru að mestu frumsamdar af Elísu Guðnadóttur árið 2008, 

endurbættar af Ingunni Brynju Einarsdóttir árið 2011 og aftur endurbættar af Elísu 

Guðnadóttur 2013. Hugmyndir að þeim voru þó fengnar úr ýmsum áttum, meðal annars 

úr glærum sem var dreift á kynningu á fyrsta hluta heildstæðs stuðnings við jákvæða 

hegðun (Anna-Lind Pétursdóttir, 2007), erlendum kennsluleiðbeiningum fyrir 

innleiðingu heildstæðs stuðnings við jákvæða hegðun í leikskólum (Hemmeter, 

Ostrosky, Santos og Joseph, 2006), úr matslista á vinnubrögðum til að ýta undir 

tilfinninga- og félagsþroska ungra barna (Anna-Lind Pétursdóttir, e.d.), óútgefnu 

áhorfskerfi Ben Smith (2006) og úr ýmsum greinum (Blair o.fl., 1999; Blair o.fl., 2000; 

Carr o.fl., 1999; Clarke o.fl., 2002). Auk þess voru hugmyndir fengnar með því að 

heimsækja leikskóla og fylgjast með leikskólastarfinu og út frá myndbrotum sem tekin 

voru í leikskólum.

Viðauki 2 
 

Aðferðir við gagnasöfnun 

1. Þegar mælingarmenn mæta í leikskólann eiga þeir að heilsa með nafni, segja að þeir séu að 

fylgjast með leikskólastarfinu fyrir verkefni og segja starfsfólki að meðan þeir eru að fylgjast 

með sé æskilegt að þeir séu óáreittir.  

2. Mælingamenn eiga að mæta með harðspjaldamöppu, nóg af skráningarblöðum, tvö eða fleiri 

skriffæri sem þeir hafa aðgengileg strax, skyldu þeir missa annað skriffærið meðan skráning 

stendur yfir, og annað nauðsynlegt eins og i-pod/mp3 með hljóðskrá og þegar tveir ætla að 

mæla á sama tíma þurfa þau að hafa millistykki til að setja tvenn pör af heyrnartækjum í 

sambandi við sama i-pod/mp3 spilarann. 

3. Mælingar skulu ekki hefjast fyrr en mælingarmenn hafa verið að minnsta kosti 5 mínútur inni 

á viðkomandi deild og komið sér vel fyrir þar sem ætlunin er að mæla. 

4. Mælingarmenn eiga að vera í eins mikilli fjarlægð frá börnum og starfsfólki og þeir geta, en 

fjarlægðin verður að vera þannig að mælingarmaður geti heyrt samtal milli barna og 

starfsmanna og séð svipbrigði og líkamstjáningu starfsmanna. Ef mælingarmenn heyra ekki 

hvað fer á milli barna og starfsmanna þegar áreiðanleikamælingar fara fram eiga þeir að skrá 

HE við það bil sem þeir heyrðu ekki hvað var sagt.  

5. Mikilvægt er að mælingarmaður og áreiðanleikamælingarmaður séu hlið við hlið við 

mælingar svo þeir sjái hegðun og samskipti frá sama sjónarhorni. Fjarlægð á milli þeirra þarf 

þó að vera næg, þannig að hvor um sig sér ekki hvað hinn skráir á skráningarblaðið sitt og 

þeir þurfa báðir að halda þannig á skráningarmöppu sinni að þeir byrgi sýn hins á blaðið sitt.  

6. Mælingarmenn eiga að forðast augnsamband við börnin og starfsfólkið og öll önnur munnleg 

og líkamleg samskipti eins og hægt er. Ef barn biður matsmann um að hjálpa sér þá reynir 

hann fyrst að hunsa þessa hegðun barnsins (lítur út fyrir að vera mjög upptekin af öðru, snýr 

sér undan, horfir annað). Ef það dugar ekki, segist mælingarmaður vera upptekinn, og aðeins 

ef nauðsynlegt er segir hann barninu að biðja nálægan starfsmann um aðstoð.  

7. Þátttakendur gætu viljað fá að vita hvað mælingarmenn eru að gera. Mælingarmenn mega 

aldrei sýna neinum gögn eða önnur eyðublöð. Mælingarmenn eiga að vera vingjarnlegir og 

einfaldlega segja starfsmönnum að þeir séu þarna til að fylgjast með (vegna rannsóknar á 

hegðun og samskiptum leikskólabarna) og að upplýsingum verði deilt með leikskólunum 

þegar gagnasöfnun er lokið ef leikskólastjóri óskar eftir því. Þegar/ef börnin spyrja eiga 

mælingarmenn fyrst að hunsa, en ef það tekst ekki þá aðeins að segja að þeir séu að fylgjast 

með (séu nemar við Háskóla Íslands og séu að fylgjast með leikskólastarfi fyrir verkefni sem 

þeir eru að gera).  

8. Mælingarmenn eiga ávallt að hafa að leiðarljósi að ekki sé augljóst hverjum þeir eru að 

fylgjast með. Að skima yfir deildina og snúa líkamanum öðru hvoru getur hjálpað til við það.  

9. Mælingarmenn mega aldrei skipta sér af því sem er að gerast í kringum þá. Ef börn sýna 

óæskilega hegðun þá er það hlutverk matsmanns að skrá það niður. Í undantekningartilvikum 

getur verið þörf á að grípa inn í og hætta skráningu, en aðeins ef um alvarlega 

líkamsmeiðingar er að ræða. Þá ber að sækja hjálp frá starfsfólki eftir þörfum og alls ekki 

skal blanda sér í það sem fram fer.  

10. Mælingarmenn þurfa að ákveða í hvaða röð þeir fylgjast með börnunum áður en þeir byrja að 

mæla. Fylgst er með hverjum tveimur börnum og öllum starfsmönnum sem hafa afskipti af 

þeim eða eru innan 3 metra frá börnunum. Fylgst er með hverju pari af börnum í 1 mínútu, 4 

bil. Þegar því hefur verið lokið er fylgst með næstu tveimur börnum og öllum þeim 

starfsmönnum sem eru innan 3 metra frá börnunum, í 1 mínútu, 4 bil. Þetta er gert þar til 

fylgst hefur verið með hverju pari af börnum í eitt skipti. Ef börn eru dreifð um svæði t.d. í 

frjálsum leik eða samverustund færir matsmaður sig milli svæða þar til fylgst hefur verið með 

öllum börnunum (t.d. börnum er skipt í hópa í samverustund, einn hópur fer með starfsmanni 

á eitt svæði meðan annar starfsmaður er með hinn hópinn á öðru svæði, samverustundirnar 

eiga sér stað samtímis, þá þurfa mælingarmenn að byrja í annarri samverustundinni og færa 

sig síðan í næstu þegar fylgst hefur verið með öllum börnunum í fyrri stundinni; 

mælingmaður færir sig einnig milli aðstæðna í leik, t.d. í dúkkukrók, herbergi, við borð, 

mælingarmenn þurfa að færa sig á milli þar til þeir hafa fylgst með öllum börnunum í leik).  

11. Ef annað af börnunum tveimur hegðar sér æskilega en hitt óæskilega er skráð 1x æskileg og 

1x óæskileg hegðun. Ef bæði börnin hegða sér æskilega er skráð 1x æskileg hegðun og ekkert 

í óæskileg hegðun. Ef annar starfsmaðurinn sem fylgst er með gefur skýr fyrirmæli en hinn 

óskýr er bæði skráð. Ef báðir gefa skýr fyrirmæli er það skráð 1x. Sama á við um skráningu á 

afleiðingum hegðunar.  

12. Mikilvægt er að svæðið sem á að mæla á hverju sinni sé vel skilgreint og afmarkað. Aðeins á 

að skrá samskipti og hegðun sem á sér stað innan fyrirfram skilgreinds svæðis. Á meðan 

áreiðanleikamælingar eru teknar er mikilvægt að báðir mælingarmenn séu sammála um 

stærð svæðis og hvaða börnum og starfsmönnum er fylgst með hverju sinni með því að ræða 

um það áður en mælingar hefjast. Stærð svæðis afmarkast af þeim börnum sem fylgst er með 

og starfsmönnum sem eru í minna en 3 metra fjarlægð frá börnunum. Dæmi: Skráning í 

frjálsum leik. Matsmenn ákveða hvaða börnum er byrjað að fylgjast með og í hvaða röð það 

er gert. Þeir koma sér einnig saman um hvenær þeir skrá hegðun starfsmanna (fjarlægð frá 

börnum). Í upphafi eru börnin tvö að kubba. Einn starfsmaður kemur inn á svæðið og gefur 

fyrirmæli. Það er skráð. Annar starfsmaður sem er meira en 3 metrum frá börnunum gefur 

einnig fyrirmæli. Það er ekki skráð. Annað barnið hleypur út af svæðinu meðan skráning fer 

fram. Það er skráð sem óæskileg hegðun þar sem barnið fékk ekki leyfi. Það hefur samskipti 

við fyrrgreindan starfsmann og er hegðun þess starfsmanns skráð en að auki samskipti hins 

starfsmannsins við það barn sem enn er á svæðinu og byrjað var að fylgjast með.  

13. Ef enginn starfsmaður er á svæðinu meðan skráning fer fram er ekkert skráð í aðdraganda og 

hunsun fyrir æskilega eða óæskilega hegðun.  

14. Skráning á alltaf að hefjast í upphafi stundar eða eftir fyrirfram ákveðinni tímasetningu 

(almennar mælingar). Mælingar fara fram í leik innandyra, samverustund á morgnana, 

hádegismat og síðdegishressingu. Einnig fara fram almennar mælingar fyrir og eftir hádegi á 

fyrirfram skilgreindum tímum samkvæmt dagskrá. Samverustund hefst þegar starfsmaður 

hefur sest niður og er byrjaður að tala yfir hópinn, þó að öll börnin séu ekki komin. Leikur 

innandyra hefst samkvæmt klukku á dagskipulagi (kl. 9 á flestum stöðum fyrir hádegi). 

Hádegisverður hefst þegar a.m.k. einn starfsmaður er sestur við matarborðið, börnin eru sest 

og maturinn er kominn inn á deild. Síðdegishressing hefst þegar starfsmaður hefur sest við 

matarborðið, börnin eru sest og maturinn er kominn inn á deild. Almenn mæling hefst á þeim 

tíma sem hefur verið ákveðinn samkvæmt dagskrá mælinga.  

15. Skráningarblaðinu er skipt í 10 sekúndna bil sem afmarka hvenær mælingarmaður á að fara í 

næstu línu á skráningarblaðinu. Það hvenær mælingarmaður á að fara í næstu línu er gefið til 

kynna á i-Pod. Í hverja línu er skráð sú hegðun sem á sér stað á þessu 10 sekúndna bili. Um 

leið og mælingarmaður heyrir „skrá“ í i-Podinum á hann að skrá það sem gerðist á bilinu og 

hefur hann 5 sekúndur til þess. Um leið og hann heyrir „horfa á“ í i-Podinum á hann að hætta 

að skrá og fylgjast aftur með hegðun barna og starfsmanna þar til hann heyrir aftur 

„skrá.“ Mælingarmaður verður að fylgjast með hegðun og samskiptum allar 10 sekúndurnar, 

hann má ekki byrja að skrá fyrr en þær hafa liðið. Þegar hann skráir þá skráir hann fyrsta 

atvikið sem átti sér stað á bilinu, þ.e. fyrsta atvikið af aðdraganda, fyrsta atvikið af æskilegri 

og óæskilegri hegðun og fyrsta atvikið af afleiðingu fyrir æskilega og óæskilega hegðun. Það 

á að skrá fyrstu afleiðingu hegðunar sama hvort hún fylgdi fyrsta atvikinu af æskilegri eða 

óæskilegri hegðun eða atviki númer tvö. Það þýðir að ef eitt barn sýnir óæskilega hegðun og 

starfsmaður tekur ekki eftir því (ekki hunsun því það þurfa að líða a.m.k. 5 sek. frá hegðun 

barns þar til það er skráð sem hunsun) en annað barn sýnir óæskilega hegðun 2 sekúndum 

seinna og starfsmaður skammar barnið þá er skráð neikvæð athygli fyrir óæskilega hegðun 

þrátt fyrir að neikvæð athygli hafi fylgt atviki tvö af óæskilegri hegðun en hunsun hafi fylgt 

fyrsta atvikinu af óæskilegri hegðun sem átti sér stað á bilinu. Það má skrá skýra og óskýra 

væntingu á sama bilinu ef fleiri en einn aðdragandi á sér stað innan bilsins. Það má einungis 

skrá æskilega hegðun og afleiðingu hennar einu sinni á bilinu og óæskilega hegðun og 

afleiðingu hennar einu sinni á bilinu. Ef hegðun á sér stað tvisvar sinnum eða oftar á sama 

bilinu á aðeins að skrá fyrsta atvikið. Það á einungis að skrá aðdraganda hegðunar ef hann á 

sér stað að öllu leiti innan áhorfsbilsins. Það þýðir að það á ekki að skrá að fyrirmæli hafi 

verið gefin ef mælingarmaður heyrir til dæmis „farðu í...“ á áhorfisbilinu og „...fötin“ á 

skráningarbilinu. Það sama á við um afleiðingu hegðunar og æskilega og óæskilega hegðun.  

16. Ef börn eru að sýna æskilega/óæskilega hegðun í langan tíma og enginn aðdragandi eða 

afleiðing (hunsun) er af hegðun þeirra í 5 sekúndur eða lengur er skráð hunsun þegar 10 

sekúndum er lokið og það heyrist „skrá“ i-Podinum. Ef þau fá hrós eða skammir innan 5 

sekúndna frá því að áhorf hófst þá er skráð þegar 10 sekúndum er lokið og það heyrist 

„skrá“ í i-Podinum að æskileg/óæskileg hegðun hafi átt sér stað innan bilsins og 

hrós/skammir. Þegar æskileg/óæskileg hegðun er sýnd í langan tíma og sú hegðun er hunsuð 

eða hrósað er fyrir eða veitt neikvæð athygli eiga allir mælingarmenn að byrja að telja upp á 5 

þegar heyrist „horfa á“ í i-Podinum. Þeir eiga að telja með því að segja 01, 02, 03, 04, 05 við 

sjálfa sig í hljóði. Ef stöðug æskileg/óæskileg hegðun á sér stað og á sér enn stað þegar nýtt 

bil hefst á mælingarmaður að skrá óæskilega/æskilega hegðun þegar að skráningu kemur þó 

að um sömu hegðun sé að ræða frá því á bilinu á undan. Dæmi: Barn sem fylgst er með 

stendur upp í samverustund án leyfis. Það er skráð sem óæskileg hegðun. Í i-Podinum heyrist 

aftur „horfa á.“ Barnið sem stóð upp stendur enn og er það því fyrsta atvik óæskilegrar 

hegðunar á bilinu og er því skráð sem slíkt þegar mælingarmaður heyrir „skrá“ í i-Podinum, 

þá hefur hegðunin sést í tveimur samliggjandi bilum (og kannski fleirum). Starfsmaður heyrir 

aftur „horfa á“ og barnið stendur enn. Hann skráir það sem fyrsta atvik óæskilegar hegðunar 

o.s.frv. Sama má segja ef barn fer úr aðstæðum sem það á að vera í. Þá er skráð óæskileg 

hegðun á öllum bilunum sem eiga sér stað meðan barnið er í burtu þó að engin óæskileg 

hegðun eigi sér stað hjá hinu barninu sem fylgst er með og er enn á svæðinu.   

17. Þegar mælingar hefjast er mikilvægt að mælingarmaður og áreiðanleikamælingarmaður noti 

sama i-Pod/mp3 spilara og séu heyrnatól beggja tengt við sama tæki. Á skráningarblaðinu 

þarf að taka fram í hvaða leikskóla mæling fer fram, dagsetningu, aðstæður og 

tímasetningu/nánar um aðstæður (fyrir eða eftir hádegi/hádegismatur eða kaffitími), hvað 

deildin heitir, aldur barna á deildinni, hver skráir og hvort hann sé mælingarmaður 1 eða 2 

(áreiðanleikamælingarmaður). Auk þess þarf að taka fram heildarfjölda barna og 

starfsmanna á deildinni þegar mæling fer fram (spyrja deildarstjóra í hvert skipti). Það þarf 

einnig að taka fram hvort viðkomandi deild sé fullmönnuð eða ekki á þeim tíma sem 

mæling fer fram (spyrja deildarstjóra áður en mæling hefst). Einnig ber að skrá skýringu á 

fjölda barna á deild ef hluti af hópnum er t.d. í útinámi meðan á mælingum stendur. Í lok 

mælingar þarf að skrá hvort reglur séu sýnilegar, hvort starfsmenn hafi minnt á reglur í 

upphafi stundar, hvort þeir hafi útskýrt af hverju reglurnar eru mikilvægar og hvað fór fram 

í samverustund ef mælingar eiga sér stað þar og um hvernig leik var að ræða ef mælingar 

eiga sér stað í leik.  

 

Skráningablað: 

Sjá Exel-skjal 

Viðauki 3 

Viðauki 4 

      Reykjavík, 14. febrúar 
2013 
 

Rannsókn á samskiptum og hegðun leikskólabarna 
 
Ágæta leikskólastarfsfólk 
 
Eins og sumum ykkar er kunnugt um hefur leikskólastjóri leikskólans gefið samþykki fyrir athugun á 
samskiptum og hegðun leikskólabarna í leikskólanum ykkar. Á næstu dögum mun ég og fjórir BS 
nemar í sálfræði við Háskóla Íslands koma í heimsókn í leikskólann. Tilgangur þessarar heimsóknar 
er að kynna okkur og skoða leikskólann. Ég er ábyrgðarmaður rannsóknarinnar og hef fengið nemana 
til að aðstoða mig við beinar áhorfsmælingar í leikskólanum. Á sama tíma eru þeir að kynnast 
leikskólastarfi og hvernig mælingar á hegðun og samskiptum eiga sér stað. Nemarnir munu skipta sér 
á deildirnar þrjár og einn mun kynna sér allar deildirnar. Það verða því aldrei fleiri en tveir nemar í 
einu á hverri deild en oftast einn. Í framhaldi af þessari heimsók munu nemarnir koma í heimsókn í 
nokkur skipti til að kynnast betur deildinni sem þeir munu mæla á, átta sig á aðstæðum og fá ykkur 
og börnin til að venjast viðveru sinni í leikskólanum. Þegar þeir hafa kynnt sér deildina og aðstæður 
vel munu þau koma í leikskólann til að æfa sig í að skrá hegðun og samskipti. Þessi þjálfun mun taka 
nokkrar vikur, stundum verða tveir saman. Áætlað er að eiginlegar mælingar fyrir rannsóknina eigi 
sér stað frá 8. til 20. apríl 2013 (með fyrirvara um breytta tímasetningu). Áður en þessar mælingar 
hefjast mun ég biðja ykkur að setja upplýst samþykki í hólf barnanna þar sem kemur meðal annars 
fram að engum persónuupplýsingum eða gögnum verði safnað um einstaka barn verði safnað. Þegar 
rannsóknin hefst munu nemarnir vera við mælingar fyrir hádegi aðra vikuna og eftir hádegi hina 
vikuna. Þið munið fá nánari upplýsingar um viðveru þeirra í leikskólanum þegar nær dregur.  
 
Við biðjum ykkur að upplýsa börnin um að gestur sé að koma að skoða leikskólann vegna verkefnis 
sem hann er að vinna í skólanum sínum. Nemarnir eiga að láta lítið á sér bera í öllum heimsóknum 
(nema þegar við komum og kynnum okkur) og eiga að reyna að komast hjá því eins og hægt er að 
eiga samskipti við ykkur og börnin. Þeir munu því ekki bregðast við bónum barnanna um aðstoð eða 
tilraunum þeirra til samskipta við þau meðan á heimsóknum og mælingum stendur. Nemarnir gætu 
þurft að spyrja ykkur einfaldra spurninga um aðstæður, fjölda barna og tímasetningar í dagskipulagi. 
Fyrir utan það eiga þeir að reyna að vera eins ósýnilegir og hægt er, eins og fluga á vegg ☺ Það er því 
mikilvægt að þið látið nemana afskiptalausa og sinnið starfi ykkar eins og venjulega og dreifið 
athygli barnanna frá nemunum ef börnin gefa sig á tal við þá. Þetta er mikilvægt því við viljum að 
viðvera okkar valdi sem minnstri truflun í daglegu starfi leikskólans. Mælingarmenn mega ekki sýna 
starfsfólki eða börnum gögn sem er safnað meðan á mælingum stendur. Niðurstöður rannsóknarinnar 
verða kynntar fyrir starfsfólki þegar rannsókninni lýkur ef leikskólastjóri óskar eftir því.  
 
Það er von mín að þið verðið fyrir sem minnstri truflun af mælingum okkar og takið vel á móti mér 
og aðstoðarmönnum mínum. Ef þið hafið einhverjar spurningar varðandi framkvæmd 
rannsóknarinnar eða aðra þætti hennar þá endilega hafið samband við mig í síma 6997059 eða með 
tölvupósti á netfangið elisa.gudnadottir@reykjavik.is.  
 
Virðingarfyllst,  
 
 
_________________________________________________ 
Elísa Guðnadóttir, sálfræðingur á Þjónustumiðstöð Breiðholts 

Viðauki 5a 
Reykjavík                                                                                                                       janúar 
2014 
 
Kæru foreldrar/forráðamenn 
 
Ég heiti Ólöf Tinna Frímannsdóttir og er meistaranemi í sálfræði við Háskóla Íslands. Tilgangur 
þessa bréfs er að láta ykkur vita af fyrirhuguðum beinum áhorfsmælingum í leikskóla barnsins ykkar 
í febrúar 2014. Leikskólastjórinn hefur gefið samþykki sitt fyrir mælingunum og allir starfsmenn 
fengið upplýsingar um hvernig mælingum verður háttað.  
 
Þessar mælingar eru partur af rannsókn sem Elísa Guðnadóttir sálfræðingur stendur fyrir og er henni 
ætlað að meta samskipti og hegðun leikskólabarna. Útkoman mun ná til leikskólans í heild, en ekki 
einstakra barna og fullkominni nafnleynd er heitið fyrir barnið ykkar. Fjórir BS nemar í sálfræði við 
Háskóla Íslands munu sjá um mælingar í leikskólanum. 
 
Þau hafa fengið þjálfun í beinu áhorfi og hafa einnig heimsótt leikskólann undanfarið til að venjast 
aðstæðum og fá börn og starfsmenn til að venjast viðveru þeirra í leikskólanum. Þau hafa ekki og 
munu ekki hafa nein bein samskipti við barnið ykkar. Þau láta lítið á sér bera svo að nærvera þeirra 
hafi sem minnst truflandi áhrif á daglegt starf  í leikskólanum. Gögn úr mælingunum munu 
hugsanlega birtast eftir nokkur ár í fagtímariti eða á vísindaráðstefnum en hvergi mun koma fram um 
hvaða leikskóla eða börn um ræðir.  
 
Mikilvægt er fyrir þessa rannsókn að fá að fylgjast með sem flestum börnum leikskólans, þar á meðal 
ykkar barni, svo að niðurstöður mælinga gefi sem besta mynd af því hvernig samskiptum og hegðun 
leikskólabarna er háttað. Það er von mín og Elísu Guðnadóttur að niðurstöður þessarar athugunar 
muni koma leikskólanum og börnunum til góða í framtíðinni.  
 
Ef þið eruð á móti því að fylgst verði með barninu ykkar við daglegar athafnir í leikskólanum eða 
hafið spurningar hvað varðar beinar áhorfsmælingar í leikskólanum eða rannsóknina í heild þá 
vinsamlegast hafið samband við mig í síma 866-6106 eða á otf1@hi.is. Einnig er hægt að fá 
upplýsingar frá Elísu Guðnadóttur, sálfræðing (elisa.gudnadottir@reykjavik.is) eða frá leiðbeinanda 
mínum, Zuilmu Gabrielu Sigurðardóttur, dósent í sálfræði við HÍ í (zuilma@hi.is). Ef ekkert símtal 
eða tölvupóstur hefur borist fyrir 3. febrúar er því tekið sem að þið hafið gefið samþykki ykkar fyrir 
því aðt BS nemarnir fylgist með barninu ykkar sem hluta af barnahópnum á deildinni. Þið getið 
dregið þátttöku barnsins ykkar til baka hvenær sem er meðan á mælingum stendur með því að hafa 
samband við mig símleiðis eða með tölvupósti og mun það ekki hafa neinar afleiðingar fyrir ykkur 
eða barnið ykkar.  
 
Með von um góðar undirtektir 
 
Virðingarfyllst 
 
_________________________________________ 
Ólöf Tinna Frímannsdóttir , meistaranemi í sálfræði 
 
 
 
_________________________________________ 
Elísa Guðnadóttir, sálfræðingur 

Viðauki 5b 
Reykjavík                                                                                                    January 2014   
 
Dear parents 
 
My name is Ólöf Tinna Frímannsdóttir and I am a masters student in psychology at the University of 
Iceland. The purpose of this letter is to let you know about a research project that Elísa Guðnadóttir, 
licenced psychologist, is conducting  in your child's preschool in February of 2014. The project has 
been approved by the principal of the preschool and all the staff  have agreed to participate.  
 
This research consists of direct observations of the children’s activities with the purpose of assessing 
the interactions and behavior of preschool children. The results will not reflect in any way on any 
single child, they will only be observed as a group and I promise full anonymity for your child (i.e., 
no names will be recorded or mentioned ever in the results or any part of the study). Four BS senior 
students in psychology at the University of Iceland, working under my supervision will observe and 
record interactions and behavior of children during daily routines in the preschool. We will not 
interact with your child, only observe and record the children’s interactions and behavior.  
 
We will do our best not to disturb your child´s daily routines in the preschool. The results will be part 
of larger study and will possibly be presented in a scientific journal or at a conference in the future 
but no information about the preschool or the children will be provided.  
 
It is very important to observe as many children as possible, including your child, so the results can 
be representative of interactions and behavior of preschool children in general. It is my hope and 
Elísu Guðnadóttur’s that the results will benefit the preschool and the children.   
 
If you oppose to the participation of your child or if you have any questions about this research then 
please contact me in 866-6106 or at otf1@hi.is. You can also get information from Elísa Guðnadóttir, 
at elisa.gudnadottir@reykjavik.is or from my mentor Zuilma Gabriela Sigurðardóttur, associate 
professor  in psychology at the University of Iceland at zuilma@hi.is. Your non-participation will 
have no consequences for you or your child. If I have not received a phone call or an e-mail from you 
before February 3 I will assume that you have given me permission to observe your child as a part of 
the group in the preschool. You can withdraw your child from the project at any time without any 
consequences for you or your child. If you want to do that you either can call me or send me an e-
mail to let me know.   
 
In great hope of your full cooperation,   
 
Sincerely, 
_________________________________________ 
Ólöf Tinna Frímannsdóttir, masters student in psychology  
 
 
_________________________________________ 
Elísa Guðnadóttir, licenced psychologist 
 
 
 
 
 
 


